გარალდ მიულერი.

წყნარი ღამე

მოქმედი პირები:

დედა, 68 წლის.

ვერნერი, 45 წლის.

ორადგილიანი ოთახი მოხუცთა თავშესაფარში, რომელშიც ორი წყვილი, ზუსტად ერთნაირად გაწყობილი საწოლი დგას. ცენტრში საერთო სარგებლობის მაგიდა, პირსაბანი და გარდერობია. ოთახის ერთ ნაწილი უთვისებელია. იქვე დგას საწოლი, თეთრეულის გარეშე.  მხოლოდ ლეიბია დაგებული და ზედ საშობაო გვირგვინი დევს.

6-10 კაციანი მოხუცებულების გუნდი რეპეტიციას გადის ფისჰარმონიის თანხლებით.  ასრულებენ ცნობილ საშობაო სიმღერას „მშვიდი ღამე“ (სიმღერა დაწერილია ავსტრიაში 1818 წელს, მუსიკა ეკუთვნის ფრანც გუბერს, სიტყვები იოზეფ მორასი). მომღერლები არ ჩანან. ხმები შორიდან, მოხუცთა თავშესაფრის დიდი სასადილო დარბაზიდან ისმის, რომელიც დედის ოთახიდან კარგა დიდი მანძილითაა დაშორებული. რეჟისორს შეუძლია, რომ ფონოგრამა სიუჟეტის მიხედვით ხან ხმამაღლა, ხან ხმადაბლა და ხან საერთოდ გამორთოს,. გუნდი მთელი პიესის განმავლობაში გადის რეპეტიციას. უნდა იგრძნობოდეს, რომ რეპეტიციას მოხუცი, არაპროფესიონალი ადამიანები გადიან. ფონოგრამაში შესაძლოა ჩაწერილი იყოს აგრეთვე რეპლიკები, რომლებიც თან ახლავს რეპეტიციას. მაგრამ ამ ფრაზებს არავითარი კავშირი არ უნდა ჰქონდეთ ძირითად სიუჟეტთან. ამ სიმღერის ორიგინალი ფირფიტა ავტორის ჩანაფიქრს გააყალბებდა.
რეჟისორს შეუძლია ჩართოს ფონოგრამა უფრო ხშირად ან იშვიათად, ვიდრე ამას ავტორი გვთავაზობს. მაგრამ ეს აუცილებლად უნდა იყოს სპეციალურად ჩაწერილი ფონოგრამა, ხმებს უნდა ეტყობოდეს  რომ შემსრულებლებმა სიმღერა არ იციან.
დედა ჩაცმული წევს ცარიელ ლეიბზე. გადაფარებული აქვს მუქი ფერის პლედი. ისმის მოხუცების გუნდი სიმღერა. კარზე კაკუნია. დედას რეაქცია არა აქვს. კაკუნი მეორდება. ისევ არავითარი რეაქცია. ოთახში შემოდის ვერნერი, იატაკზე მუყაოს ყუთს დებს, ჯდება და აკვირდება მძინარეს. სიგარეტს უკიდებს. სანთებელას დაწკაბუნების ხმაზე  დედა შეიშმუშნება.  ვერნერი განგებ რამდენჯერმე აგრესიულად გააჩხაკუნებს. დედა თვალებს გაახელს და ვერნერს  მიაშტერდება.

დედა:

ვერნერ.
ვერნერი:

გამარჯობა დედა.

დედა:

მოხდა რამე?
ვერნერი:

საიდან მოიტანე?

დედა:

აბა დღეს რატომ მოხვედი?

ვერნერი:

მერე რა?!

დედა:

არა, საერთოდ დღეასწაულამდე სამი დღით ადრე მაკითხავ ხოლმე.

ვერნერი:

ხო, მაგრამ ყოველთვის ისე არ ხდება, როგორც შენ გინდა.
დედა:

(წამოჯდება,  ფლოსტებში ფეხებს გაუყრის და  მუყაოს ყუთს დააკვირდება).
ეს რაა არის? რა დევს მაგ  ყუთში?

ვერნერი:

საშობაო საჩუქარი.

დედა:

რა საშობაო საჩუქარი?

ვერნერი:

სიურპრიზია.

დედა:

მოხდა რამე?

ვერნერი:

რა უნდა მომხდარიყო?

დედა:

ჩემო ბიჭო.
(აკოცებს. მერე  სარკესთან  მიდის და  ტანსაცმელს და ვარცხნილობას ისწორებს).
ისე, დაგერეკა მაინც და მზად დაგხვდებოდი. ახლა არც პერანგი მაქვს გაუთოვებული, არც ფეხსაცმელები გამიწმენდია.
(მიდის გარდერობთან, რომელზეც ორი ჩემოდანია შემოდებული).
ვერნერი:

დედა მომისმინე.
დედა:

რომელი ავიღო  დიდი, თუ პატარა? ოჰ, ჯერ ჰელგას საწოლი. შენ სულ დამაბნიე (გულდასმით ასწორებს მუქი ფერის პლედს ლოგინზე). დღისით აქ ვიძინებ, ასე უფრო მოსახერხებელია.  გაიხადე პალტო, თორემ დაიჭმუჭნება.

ვერნერი:

არ დაიჭმუჭნება.
დედა:

ისევ ბევრს ეწევი, არა?

ვერნერი:

ჰო.

დედა:

ვერნერ! რაღაც თითქოს გაზრდილი მეჩვენები, ღმერთო ჩემო რამხელა ბიჭი მყავს.

ვერნერი:

დედა, ჩემს ასაკში აღარ იზრდებიან.

დედა:

ხოო?  მაშინ ეტყობა  მე დავპატარავდი. (იცინის).
ვერნერი:

მოკლედ, შენი სახით დიდი კომიკოსი დაიკარგა.
(მოკლე პაუზა).
დედა:

ვერნერ, რაღაც აფორიაქებული ხარ?

ვერნერი:

სად არის ფრაუ კოხი?

დედა:

აკი  მოგწერეთ. გული გაუჩერდა. ერთი კვირა გავიდა უკვე.  ხომ მოგწერეთ.

ვერნერი:

ხო, მაგრამ  იმდენი რაღაცით მაქვს თავი გამოჭედილი, რომ...
პაუზა.

დედა:

ჰელგა კოხი 5 წლით უმცროსი იყო ჩემზე.

ვერნერი:

მართლა?

დედა:

ჰო, მე მასზე მთელი 5 წლით უფროსი ვიყავი. (ყუთზე მიანიშნებს) მომაცალე გზიდან, თორემ ფეხს წამოვდებ.
ვერნერი უსიტყვოდ უსრულებს თხოვნას.

ჯერ კიდევ  დილით კრუასანები მივირთვით კაფე „ლორენცოში“, აქვე ჩვენს  პირდაპირ. კრუასანები და  ყავა, როგორც ყოველთვის. აა?! არა, კრუასანები რატომღაც არ მოინდომა. რა უცნაურია. არადა ყოველთვის იღებდა, მხოლოდ იმ დილით არ მოისურვა და  ყავის ტორტი შეუკვეთა ნაღებით. ეტყობა, გრძნობდა უკვე რაღაცას და  კიდევ ერთხელ მოუნდა,  რომ ტორტი დაეგემოვნებინა, უკანასკნელად. რა უცნაურია. ხო, ასეც ხდება. როცა დავბრუნდით წამოწვა,  რაღაც ვერ იყო კარგად და ორ საათში გარდაიცვალა. ზოგჯერ ასეთი რამეები წინასწარ დაგეგმილივით ხდება.
ვერნერი:

ვწუხვარ, საყვარელი ქალი იყო.

პაუზა

დედა:

ქუდი არ გახურავს?

ვერნერი:

მანქანაში დავტოვე.

დედა:

ამ სიცივეში?.

პაუზა

დედა  ფანჯრიდან გადაიხედავს.

ახალი მერსედესი?

ვერნერი:

ხო, აბა რას დაუწუნებ? მაგარია არა?

დედა:

ამაშიც უნდა დამაბა არა?

ვერნერი:

ღვედის გაკეთება აუცელებელია. აქ საფერფლე არა გაქვთ?

დედა:

არა, მხოლოდ ეს.
დაბალ ხმაზე ისმის გუნდის ხმა. დედა თაროდან ქოთანს იღებს, გულდასმით რეცხავს, ამშრალებს და  მაგიდაზე დებს. ვერნერი აფერფლებს და მოწევას  აგრძელებს.

ვერნერი:

სასაფლაოზე დავდივარ.

დედა:

ალბათ ფრაუ კოხის საფლავზე?

ვერნერი:

არა, სუფთა ჰაერის სასუნთქად.
პაუზა. ვერნერი აქრობს სიგარეტს გაღიზიანებული. 
ვინ არიან, რა დაუმთავრებელი სიმღერაა?

დედა:

ეს ის ხალხია, ჩემო კარგო, ვინც შობას აქ უნდა შეხვდეს. ისღა დარჩენიათ, რომ დღესასწაულზე ერთმანეთს უმღერონ. უკვე ორი კვირაა, რაც რეპეტიციებს გდიან. სულ ერთსა და იგივეს. მაინც ვერ იმახსოვრებენ. დასკლეროზდნენ.
ორივე ყურს უგდებს.

ვერნერი:

ხოო კარგია, ეხლა უკვე ლიფტიც გაქვთ?

დედა:

რა არის ამაში კარგი?

ვერნერი:

რა და, კიბეზე ასვლა აღარ მოგიწევთ. ცენტრალური გათბობა, ხალიჩებიც დაუგიათ. ყველგან სიმყუდროვეა.
დედა:

სიმყუდროვე? სიმყუდროვისთვის უღრმესი  მადლობა.

ვერნერი:

რატომაც არა? ბევრს ალბათ არც უნდა აქედან წასვლა.

დედა:

რა სისულელეა. საიდან მოიტანე?

ვერნერი:

მე ასე მგონია.

დედა:

წარმოგიდგენიათ, ამას თურმე ასე ჰგონია. შობას ყველას საკუთარ სახლში უნდა ყოფნა. იცი რატომ? იმიტომ, რომ ეს სიყვარულის დღესასწაულია. (იღებს საჩუქრებს) აბა ეს ვისი საჩუქარია? არა, ჯობია ჯერ საიდუმლოდ დავტოვოთ. ისე კი, შენ საერთოდ არა ხარ საჩუქრის ღირსი.  გამოჩნდება როცა მოეპრიანება, ხან ოთხი დღით ადრე, ხან ოთხი დღით გვიან. შე ეშმაკო, შენა.
ვერნერი:

ჰოო, დედა, იცი რაა.
დედა:

კარგი მოვრჩეთ ახლა ამაზე ლაპარაკს. უკვე აღარ ვბრაზობ, უბრალოდ, არაფერი  მზად არ მქონდა. პერანი გასაუთოებელია, ფეხსაცმელები გასაწმენდი.

ვერნერი:

დედა, თუ  დარჩენა გინდა.

დედა:

შენ არ ინერვიულო, მოვდივარ, ილზეს და ზოგ-ზოგიერთების ჯინაზე. რას იზამ, ყველანი ჩვენებურად ვაფრენთ (ფლოსტებს  გაიხდის და სკამზე აძვრება,  რომ გარდერობის თავიდან ჩემოდანი ჩამოიღოს). ნახე რა მაგარი დედა გყავს.

დედა:

დედა,  სულ ტყუილად  ფაციფუცობ,  ჯერ მომისმინე.

(ჩემოდანი ლამის თავში ეცემა დედას).
ვერნერი:

ძნელია, რომ ცოტათი მიეხმარო მოხუც დედას?

(ვერნერი ჩემოდნებს ჩამოიღებს, დედა ჯდება).
დედა:

თავბრუ დამეხვა. არა, შობა ყველამ თავის საყვარელ ადამიანებთან ერთად უნდა გაატაროს.

ვერნერი:

რა, რააა?

დედა:

არაფერი, უკვე უკეთ ვარ. (მაგიდაზე დებს პატარა ჩემოდანს და ხსნის).
ვერნერი:

ძალიან მნიშვნელოვან საქმეზე მინდა დაგელაპარაკო.

დედა აღებს გარდერობის ყველა კარს. ნახევარი, რომელიც გარდაცვლილს ეკუთვნოდა ცარიელია.

დედა:

შეხედე შვილო,  ეს ჰელგა კოხის  იყო. მალე აქეთაც ასევთივე სიცარიელე  იქნება, იცი ვერნერ.
ვერნერი:

დედაა!...
დედა:

ნუ მაწყვეტინებ, ძალიან გთხოვ. მეც რაღაც მნიშვნელოვანი მაქვს შენთვის სათქმელი. დიახ,  დიახ, ძალიან მნიშვნელოვანი. გამაგდეთ. მომისროლეთ სანაგვეზე. შენი ბრალია. (მიაქვს მაგიდასთან თეთრეული). და აი კიდევ რა, არასოდეს დათანხმდე თავშესაფარში წაყვანას,  თუკი შენი საქმეც ოდესმე აქამდე მივა.
ვერნერი:

კი მაგრამ, დედა!

დედა:

ეს მოგსპობს.

ვერნერი:

ამ ფასად?!

დედა:

ყველაფერი ამ ახალი ხელმძღვანელობისგან მოდის (ფრთხილად იყურება დერეფანში, შემდეგ ჩუმად). ესეც  ჩვენი ახალი დირექტორი.
ვერნერი:

საქმიანი კაცი  ჩანს. გაგირემონტათ აქაურობა. რამდენ რამეს გიკეთებთ.

დედა:

კი, ყველაფერს გვიკეთებს იმისათვის, რომ თერთმეტის ნახევარზე ლოგინებში ჩაგვყაროს.  ტირანია ეგ შენი ლემკე, სტალინივით. სულ ახალ-ახალ რაღაცეებს იგონებს. ათის ნახევარზე საწოლში. რა, პატარა ბავშვები ხომ არ ვართ? ამხელა ხალხს, იმის უფლება არა გვაქვს ტელევიზორს ჩვენს ნებაზე ვუყუროთ. თან  ყველაფერთან ერთად კიდევ მეჩალიჩება.

ვერნერი (რბილად):

თერთმეტის ნახევარზე დედა.

დედა:

რაა?

ვერნერი:

საწოლში ხომ თერთმეტის ნახევარზე  უნდა იყოთ.

დედა:

რაო რა ბრძანეთ? ათის ნახევარზე. რეებს ბოდავ? მე თერთმეტის ნახევარი არ  მითქვამს.   ათის ნახევარი. რა სისულელეა თერთმეტის ნახევარი. თერთმეტის ნახევარი ოცდაორი საათი და ოცდაათი წუთია. (პაუზა, ბარგს ალაგებს).  საერთოდ არც კი კითხულობთ ჩემს წერილებს.

ვერნერი:

კაი რა, იცი დედა.

დედა:

კაი-კაი-კაი. მე ამდენი წერისაგან თითებს ვიტყავებ, თქვენ კი ერთ სტრიქონსაც არ კითხულობთ.

ვერნერი:

ვკითხულობთ. როგორ არ ვკითხულობთ. უბრალოდ ცოტა ხნის წინ შენ თვითონ თქვი,  თერთმეტის ნახევარიო.

დედა:

როგორ თუ ცოტა ხნის წინ?

ვერნერი:

სულ ახლახან.

დედა:

რა სისულელეა. ახლახანს  ბარგს ვალაგებდი, ვერნერ. ჯერ ჭკუიდან არ გადავსულვარ. გარკვევით მოგწერეთ - ათის ნახევარი. შავით-თეთრზე. ოცდაერთი საათი და ოცდაათი წუთი, ზუსტად ამ დროს ლემკე გვაიძულებს რომ ლოგინებში ვეყაროთ. ათის ნახევარზე. გამაგებინე, თუ შეიძლება, რომელ საათზე მთავრდება ტელესპექტაკლები? გრძელი სპექტაკლები მაქვს მხედველობაში. ხედავ? აი ამიტომაც, ამიტომაც არის, რომ აქ  მაგას ვერავინ ვერ იტანს. ვერავინ ვერ ვიტანთ. განა რა უნდა დავაშავოთ ასეთი? სამოცდაათ წელს ვართ გადაშორებული ყველანი. არა რა, შობას მაინც რაც შეიძლება შორს უნდა  გაიქცე აქედან. დღესასწაულზე მაინც რომ არ გესმოდეს და არ ხედავდე აქაურობას. რაც აქ ხდება, ყველაფერი ამ ახალი დირექტორის ბრალია. ძალიან საშიში კაცია. ყველაფერთან ერთად თავს უფლებას აძლევს, რომ კიდევ რაღაც-რაღაცეები დაგვაბრალოს. ჩვენ ხომ მოხუცები ვართ. უბრალოდ სასაცილოა. ასეთ რაღაცეებზე უკვე აღარც კი ვფიქრობთ. წაბრძანდეს და ათის ნახევარზე თვითონ ჩაეგდოს თავის ბუმბულებში. უმაგისოდაც კარგად გავარკვევთ, რა როგორ უნდა იყოს. შუა ზამთარში გაზაფხულის გრძნობებმა შეუღიტინეს. საკუთარ თავს მიხედოს. როგორ შეიძლება, რომ ასეთ ადამიანს მოხუცთა თავშესაფარი ანდო. კანონით უნდა აეკრძალოს.

ვერნერი:

კაი დედა, ნუ ნერვიულობ.
დედა:

რა, არ ვამბობ სიმართლეს? ნამდვილად ასეა, სულ ახალ-ახალ სისაძაგლეს იგონებს. არც კი  სცხვენია. ნაძირალა, თან კიდევაც რო მეჩალიჩება

ვერნერი:

რაო, რაო?

დედა:

არაფერი. არ მინდა ამ თემაზე შენთან ლაპარაკი.

პაუზა, დედა ბარგს ალაგებს, ვერნერი ახალ სიგარეტს მოუკიდებს.

ზოგჯერ  სასაფლაოზე  მივდივარ ხოლმე.
პაუზა.

იცი რატომ?

ვერნერი:

ხო, ვიცი.

პაუზა.

დედა:

საიდან იცი?

პაუზა.

ბავშვები როგორ არიან?

ვერნერი:

გმადლობთ.  გადაყვა ილზე მაგათ.

დედა:

გადაყვა?  ორ ბავშს რა გადაყოლა უნდა. ხუთნი იყავით თქვენ და ერთხელაც არ დამიწუწუნია.

ვერნერი:

არც ილზე  წუწუნებს.

დედა:

დაიცა, ჯერ ყველაფერი წინ არის. სამი შვილით მეტი, ეხუმრები? 
აგრძელებს ჩალაგებას. გუნდი დაბალ ხმაზე მღერის.

მიშენების საქმე როგორ მიდის?

ვერნერი:

მიშენების?

დედა:

სტუმრებისათვის, ოთახების მიშენების?

ვერნერი:

ხო, მიშენება.

დედა:

მორჩით უკვე?

ვერნერი:

ჰო, თითქმის რა.
დედა:

რა კარგია. მაშ ამჯერად მე.

ვერნერი (შეაწყვეტინებს):

ერთი ილზეს კითხე, თუ კარგია სამი თვე ნაგვში და ჭუჭყში ჯდომა. ყელში აქვს ამოსული ეს რემონტი.

დედა:

აბა მე  რაღა უნდა მეთქვა? სამჯერ მაქვს ეს ყველაფერ გავლილი.

ვერნერი:

სად?

დედა:

როგორ თუ სად? ჯერ იყო და ძველი  საყასბო. მაშინ შენ ჯერ არც იყავი დაბადებული. არც პირველი მიშენების დროს და არც მეორეზე. მამაშენს ხო არაფერი არ ყოფნიდა. სულ რაღაცის მიმატებაში იყო, ხან ხერხავდა, ხან აჭედებდა. კი, ნამდვილად სამჯერ მაქვს ეს ამბავი გადატანილი. სამჯერ მივაშენეთ. მესამეზე უკვე შენც მოევლინე ქვეყანას.
პაუზა.

ე.ი ახლა უკვე ჩემთვისაც გქონიათ  ადგილი?

ვერნერი:

საერთოდ კი, ადგილი გვაქვს.
დედა:

საერთოდ?

ვერნერი:

ჰო,  დედა იცი...
დედა (უცებ):

ისე რამდენი  ხანია, აღარ  მოსულხართ ჩემთან. ბოლოს მგონი შუა აგვისტოში იყავით.

ვერნერი:

არა,  სექტემბერში  ვიყავი. სექტემბრის ბოლოს.

დედა:

ა ხო, ხელის მოსაწერად. ერლენბახის  მინდვრები რომ გაყიდე. ისე დამაცხერი თვზე.

ვერნერი:

ხო მაგრამ, დედა?

დედა:

კი-კი-კი, სანამ გონს მოვიდოდი, ბეჭზე დამდე.

ვერნერი:

რატო მარტო ხელის მოსაწერად. შენი ნახვაც მინდოდა.

დედა:

ტყუილია. შენ მხოლოდ ერლენბახის მინდვრები გინდოდა, რომელიც კანონით მხოლოდ მე მეკუთვნოდა. ჩემს ასაკში პირფერობას ვერ დავიწყებ. დასაკარგიც არაფერი მაქვს და პირდაპირ გეუბნები, რასაც ვფიქრობ. შენ მაშინ მხოლოდ ხელმოწერისთვის ჩამოხვედი. მხოლოდ ერთი წამით შემოირბინე, შვილო. ასე იყო ეს. აქ დაუცველი ხარ და ნებისმიერს შეუძლია, დაგჩაგროს და გაგყიდოს.

ვერნერი:

ამ დროს ყველაფერი სულ სხვანირად იყო, დედა.

დედა:

რა ასე არ იყო? (იღებს თეთრეულის თაროდან ცხვირსახოცს და ცხვირს იწმენდს).
ვერნერი:

სწორედ მაშინ შევიტანე ბაზარზე სისხლის ძეხვი.

დედა:

მერე რა?

ვერნერი:

შენ მაინც ხომ იცი, ეს რას ნიშნავს.

დედა:

ამაში ვერაფერს განსაკუთრებულს ვერ ვხედავ.

პაუზა.
ვერნერი:

საოჯახო, უზარმაზრ ქილებში დაფასოებული. კატასტროფულ ფასად.

პაუზა

ღმერთო ჩემო, თითქმის სამი თვე ციბრუტივით ვტრიალებდი. წამით არ გავჩერებულვარ.

პაუზა.

დედა:

ღორის თუ საქონლის?

ვერნერი:

შერეული

დედა:

შერეულს უფრო მეტი ხლაფორთი სჭირდება. (იღებს გარდერობიდან სუფთა ცხვირსახოცს და თეთრეულს ზემოდან ადებს). არ მინდოდა გული მეტკინა შენთვის...
ვერნერი:

მაგრამ ასე გამოვიდა.

დედა:

ეჰ, ვერნი.

პაუზა. გუნდი.

და ახლა? ახლა რის გატანას  აპირებს ჩემი ბიჭი ბაზარზე?

ვერნერი დუმს.

ეხლა რა გაგაქვს ბაზარზე, ვერნერ?

ვერნერი:

რატომ მეკითხები?

დედა:

იმიტომ, რომ შენ პალტოს არ იხდი.
ვერნერი (მოკლედ):

ხალადეცი საოჯახო რეცეპტით.

დედა:

ხალადეცი, ღმეთო ჩემო? ეს ხომ ურთულესია. დღედაღამ მოსვენებას დაგაკარგინებს. მე კიდევ ვზივარ აქ გულხელ დაკრეფილი. უსაქმოდ.
ვერნერი:

ხალადეცის რეცეპტზე შეიძლება ჯერ არც ვიჩაქაროთ. მაგაზე მოთხოვნა, კიდევ დიდხანს იქნება ბაზარზე.

დედა:

კი მაგრამ  პალტოს რატომ არ იხდი?

ვერნერი იხდის პალტოს, დედას მაგიდიდან  ჩემოდანი გადააქვს.

ვერნერი:

მე მაინც კარგად უნდა ავწონ-დავწონო. კარლ ბუტნერზე ვამბობ. ბუტნერის ხალადეცი.

დედა (გაბრაზებული):

უფროსი კარლ ბუტნერი?

ვერნერი (რეკლამას აჯავრებს):
„ხალადეცი ბუტნერი სასარგებლო და გემრიელია“.

დედა (ირონიულად):

ვითომ ასეა?
ვერნერი:

მათთვისაც კი, ვისაც  კუჭ-ნაწლავის პრობლემა აქვს. დიეტურიცაა. იცი ეს რას ნიშნავს?

დედა:

მე არ მჭირდება არაფრის ახსნა. გადასარევად ვიცი ყველაფერი, ჩემო კარგო. ასეთი დიეტური ხალადეცი იშვიათობაა. მაგაში კი ვერკვევი.

ვერნერი:

თვიდან ამ საქმეში დიდი ფულის ჩადება მომიწევს. მერე კი, მხოლოდ ნაღები უნდა მოვხადო. ყველანაირი ტვინისჭყლეტის გარეშე. ყველაზე მაღალი კლასის ხალადეცის ბიზნესი ევროპაში.

დედა:

კარლ ბიუტნერი ფრიდერიკენდორფიდან.

ვერნერი:

კარლი ნორმალური კაცია. მაგასთან ყველაფერი გარკვეული მაქვს. ზოგჯერ კი ცდილობს, რომ თავი გულუბრყვილოდ მომაჩვენოს, მაგრამ ჩემთან ეგეთები არ გაუვა. ეგენი დიდი ხნის წინ მაქვს გამოვლილი.

დედა:

ფრიდერიკენდორფერებს არასოდეს არ ენდო, ვერნერ. ისევ აქაურებთან გერჩიოს ურთიერთობა. არ ღირს, მაგათთან საქმის დაჭერა.

ვერნერი:

ყველფერი ისე იქნება, როგორც ხელშეკრულებაში წერია. ყველაფერი წინასწარ არის გათვლილი, რომ სიურპრიზებისაგან დაზღვეულები ვიყოთ. არაფერი არ მოხდება.
დედა:

ღმერთო ჩემო, მამაშენს ესმოდეს ერთი.

კედლიდან ჩარჩოში ჩასმულ მამის პორტრეტს ჩამოხსნის.

მსხვილი ხედით: მამაკაცი  ყასბის  ფორმაში, ხელში საქონლის  დასაკლავი ცულით.

ვერნერი:

მამა...
დედა:

რა იყო?

ვერნერი:

არა, არაფერი.

დედა მაგიდაზე გასაუთოვებელ პლედს აფარებს. მერე უცებ შეაღებს კარს და დერეფანში გაიხედება.

რა იყო, ეხლა რაღა ხდება?

დედა:

(გამოაქვს დამალული უთო საწოლიდან). არ მოვიყვანო თავი წესრიგში? თქვენთვის, თორემ.  შეგიძლია, ერთი სამსახური გამიწიო?

ვერნერი:

ოთახში გაუთოვება რომ აკრძალულია დენის გამო.

დედა:

უთვალთვალე, ვერნერ, ის ტირანი ლემკე არ დაგვადგეს თავზე. მიდი რაა. (ჩამრთველს უახლოვდება.)

ვერნერი:

ეგეთებთან არ მიჭირს საერთო ენის გამონახვა. მაგას ვინ კითხავს შენს ცხოვრებაში რო ერევა, როგორც ვატყობ, მომიწევს აქ შინაგანწესების კარგად გადაკითვა. სხვის საქმეში ცხვირის ჩაყოფას რო დაანებოს თავი.

დედა:

ოღონდ არ წამოგცდეს, რომ ეს მე გითხარი. თორემ  ჯოჯოხეთი არ ამცდება. ტელევიზორზეც არ დაგავიწყდეს თქმა. კარგი? გააგებინე, რომ გრძელი სპექტალები თერტმეტის ნახევრამდე გრძელდება. თუ რამეს უხეშად გეტყვის, აგრძნობინე, რომ იცი, თვითნ ტუალეტში სიგარეტს რომ ეწევა. 
ვერნერი:

ვეტყვი დედა, ყველაფერი კარგად იქნება.

დედა:

ღმერთო, ვერნერ, უშენოდ რა მეშველებოდა. (გარდერობიდან პერანგი გამოაქვს და გასაუთოვებელზე დებს. პაუზა. გუნდი).
ვერნერი:

პრინციპში აქ ცუდად არა ხარ მოწყობილი.

დედა:

ცუდად არა ვარ მოწყობილი. ნუ არწმუნებ შენს თავს ამაში. არ ვიყავი ამის ღირსი.

(მიდის ონკანთან და იღებს ჭიქას).
ვერნერი:

ახლა უკვე მთელი ოთახი შენს განკარგულბაშია. შეგიძლია როლიკებითაც ირბინო.
დედა:

იტყვი ხოლმე, რა...
ვერნერი:

ფულს მთლიანად გადავიხდი, შევთანხმდით?

პაუზა. 
იმ შემთხვევაშიც კი, თუ ისევ გაზრდიან დღიურ გადასახადს.
დედა:

(ონკანთან უჭირავს ჭიქა, მაგრამ წყალი სხვა მხარეს იღვრება, შეშინებული ეკითხება). რა, თანხის გაზრდას კიდევ აპირებენ?

ვერნერი:

კიი...
დედა:

კი მაგრამ, რატომ?

ვერნერი:

ძვირდება  ცხოვრება.
დედა:

აა... ცხოვრება ძვირდება.

ვერნერი უხერხულად იგრძნობს თავს. წყალს აიღებს და მაგიდისკენ მოაქვს. ხუმრობით თითს დაუქნევს.
ვერნერი:

ეტყობა,  სიბერეში ზამთარში მადა გეხსნებათ?

დედა:

ოო,  ვერნერ...

ვერნერი:

თქვენც ადექით და მიაფურთხეთ ამ სიბერეს.
დედა:

შენ ხო, შენი იუმორით.
ვერნერი:

მაგრამ რაც არ უნდა მოხდეს, ნაღდი ფული მაინც შემოვა თვშესაფარში. აუცილებელ ინვესტიციებზე არავინ კამათობს. გადარიცხვები ისევ შემოდის. ზედმეტი ლაპარაკის გარეშე. იმ შემთხვევაშიც კი, თუ რუდი და კარლი ძველებურად დაიწყებენ ჟმოტობას. მე მაინც გადმოვრიცხავ.

დედა:

დიდი მადლობა, შვილო.
ვერნერი:

სამადლობელი რა არის?

დედა:

და მაინც, ნება მომეცი.

დედა იგუბებს პირში წყალს, ცოტას უთოს ასხამს, ცოტას პერანგ. ვერნერი შეტრიალდება ცხვირაბზუებული. მერე წამოდგება და ოთახსი ბოლთის ცემას მოჰყვება. 

დედა:

რა გჭირს?

ვერნერი:

არაფერი.

დედა:

ნერვებზე მოქმედებს. დაჯექი, თუ შეიძლება.

ვერნერი ჯდება, ჯიბიდან ბლოკნოტი ამოაქვს და ანგარიშს იწყებს.

პაუზა. გუნდი.

რაზე ჩაფიქრდი ვერნერ?

პაუზა.

კარგი, როგორც გინდა.

ვერნერი:

იმაზე, რომ ჩემი საქმეები ისე ვეღარ მიდის. ორმაგი სალიამი აღარ უნდათ, არც ღვიძლის პაშტეტზეა დიდი მოთხოვნა
მოკლე პაუზა, დედა აუთოვებს.

დედა:

 ამით რისი თქმა გინდა?

ვერნერი:

ის, რომ სერიოზული ფინანსური მხარდაჭერა მჭირდება.

დედა:

კეთილი. კიდევ რას იტყვი?

ვერნერი:

რას და, იქნებ კიდევ რამეს შევლეოდით. - უძრავ ქონებას -
დედა:

ვიცი რასაც გულისხმობ. ამაზე ლაპარაკიც არ მინდა.

ვერნერი:

მე ხომ კონკრეტულად არაფერი მითქვმს. უბრალოდ, სასაცილოა ამის მოსმენა.

პაუზა.

დედა:

შენი ახალი მერსედესი?

ვერნერი:

ღმერთო ჩემო, მე  სოლიდურად უნდა გამოვიყურებოდე.

დედა:

ყოველ 2 წელიწადში ახალს ყიდულობ.

ვერნერი:

მერე და იცი, რამდენი მუშაობა მიწევს, დედა.
დედა:

მამაშენი ამას ვერ გადაიტანდა, შვილო.

ვერნერი:

შენც კარგად იცი, რომ მეთვითონაც ვერ ვიტან  და საერთოდ სიმართლე თუ გინდა ამას ფოლკსვაგენი მირჩევნა. 
პუზა. დედა აუთოებს.

დედა:

ხო მაგრამ, თქვენ ხომ არ მომაწყვეთ შიონტალში...

ვერნერი:

რაო, რაოო?

დედა:

იქ ისეთი შესანიშნავი თავშესაფარია,  თქვენთანაც გაცილებით უფრო ახლოსაა.
ვერნერი:

არც ისე მომხიბლავია. 

დედა:

დიახაც, ბევრად.

ვერნერი:

სამაგიეროდ, აქ მშვენიერი ბუნებაა.
დედა:

ვითომ მეც სულ გარეთ დავსეირნობდე?

ვერნერი:

კი მაგრამ, იმის შეგრძნება, რომ შეგიძლია...
დედა:

არანაირი მსგავსი შეგრძნებები აღარ მაქვს.
ვერნერი ფანჯრიდან იყურება. პაუზა. გუნდი.

ვერნერი:

ოჰ ღმერთო, ჩემიც გაიგე რა, დედა.
დედა:

მე მესმის შენი. ქალაქიდან გასვლასაც ვერ მოასწრებ, რომ უკვე უკან დაბრუნების დროა. ამიტომაც ჯობია, აქვე კაფე ლორენცოში გადავიდე. კრუასანებიც არის. ანდა სასაფლაოზე.  კრუასანები ხომ ასუქებს. - შიონტალში კი იქვე ვიქნებოდი.  მინდორს გადმოვჭრიდი და...
ვერნერი:

მინდორს გადმოჭრიდი...

დედა:

ხო, რა თქმა უნდა მშრალ ამინდში.
ვერნერი:

მერე ხალხი რას იტყოდა?

დედა:

ოოო, მაგას ჩემთვის მნიშვნელობაა აღარა აქვს.  ისედაც ორი პარასკევი დამრჩენია.

ვერნერი:

ჩემზე თუ გიფიქრია?  ძეხვის კონსერვის  ფაბრიკა სასაკლაო არ არის.
მოკლე პაუზა.
დედა:

და აქ მაშინვე სარდაფში  ჩაუშვებენ ხოლმე...

ვერნერი:

რაო, რაო?

დედა:

აქ როცა ვინმე კვდება, მაშინვე სარდაფში ჩაყავთ.

ვერნერი:

დედა.
პაუზა.
დედა:

ხო, მაშინ გრიუნერ ეგერის გავლით. შიონტალიდან გალგენბერგის მიმართულებით  და მერე მარცხნივ გრიუნერ ეგერის გავლით. ზუსტად სამ საათში თქვენთან ვიქნებოდი. ზუსტად სამ საათში.
ვერნერი:

სამი საათი ტყეში.

დედა:

ეხლა ვიღას ვჭირდები.

ვერნერი:

 სულ ცოტა ათამდე თავშესაფარი მაინც მოვიარე. აქაურობა ზედგამოჭრილია შენთვის.

დედა:

ჰო მაგრამ, მაშინ აქ ლემკე არ იყო. 
დედა უთოს ისევ ინახავს და პერანგს საკიდზე კიდებს.

ვერნერი:

ლემკე, ლემკე, ლემკე.

დედა:

ილზემ თქვა სამიო.

ვერნერი:

რა სამიო?

დედა:

რომ შენ მხოლოდ სამ თავშსაფარში იყავი.

ვერნერი:

სამში? რა სამში, სულ ცატა  ექვს თავშესაფარში მაინც ვიყავი.

ნერვიულად უკიდებს ახალ სიგარეტს.

დედა:

სამში ვერნერ. სმენა ჯერ არ მღალატობს. ეს მაინც შემომრჩა. (ეფერება უგემურად და ნაძალადევად). ხო, ხო, ჯერ ისევ კარგი სმენა მაქვს.
                            
„შენი გულის ხმაც კი მესმის.
                           
ბაგეებიც რომ დადუმდნენ, აფერი მეპარება, 
მაინც მესმის ყველა  ბგერა.“ 

ვერნერი: (გაბრაზებით)
 ხო კარგი დავუშვათ, მხოლოდ სამში ვიყავი.

დედა:

 აქედან ორი  ძალიან ძვირი მოგეჩვენა.

ვერნერი:

მერე ჩემი ბრალია, შენ და მამაჩემს არანაირი დანაზოგი რომ არ გქონდათ?

დედა:

ღმერთო ჩემო, ღმერთო ჩემო. (ჭიქას პირსაბანზე დგამს და პირადი მოხმარების ნივთებს შენიშნავს. მზერა ჩემოდანზე გადააქვს). ესეც ასე, უფრო დიდი ჩემოდნის წამოღება მომიწევს. იქნებ ასეც სჯობს, მაშინ თქვენი საჩუქრებიც თავისუფლად ჩამეტევა. 

იწყებს ნივთების გადმოლაგებას. პაუზა. გუნდი.

ვერნერი:

ახლა უკვე აღარც რუდი კვდება შიმშილით. რაღაც მიწისქვეშა მშენებლობა წამოიწყო. წარმომიდგენია, როგორ იტრაბახებ: ჩემი მაღლივი და მიწისქვეშა მშენებელი რუდი.

დედა:

რუდი ნიჭიერი ბიჭია.

ვერნერი:

რა თქმა უნდა, როცა განავლიდანაც კი ფულს აკეთებს.
დედა:

როგორ შეგიძლია შენ ძმაზე ასე ლაპარაკი?

ვერნერი:

იმიტომ რომ, როგორც შენ ამტკიცებ, ორი თავშესაფარი ჩემთვის  ძალიან ძვირი აღმოჩნდა. 

დედა:

რუდოლფს კეთილი გული აქვს.

ვერნერი:

რა თქმა უნდა. განსაკუთრებით კი მისი მრავალრიცხოვანი თაყვანისმცემლებისთვის. 

დედა:

ვისთვის?

დედა:

თავისი ქალებისთვის. ნამდილი გადაპრანჭული თხები. გაბედოს ერთ ილზემ და ასე გამოეწყოს. ეგენი ხო ნამდვილი ბოზები არიან.

დედა:
უბრალოდ ჩემი რუდი ყოველთვს ყველას უყვარდა. (აჩვენებს მანიკიურის კომპლექტს). ეს საშობაოდ გამომიგზავნა. ნინაგის ტყავია. ძვირფასი ნივთია. შიგ ორი მაკრატელია, ფეხისთვის და ხელისთვის. რუდის არაფერი ავიწყდება. ყველაფერი ახსოვს. ჯობია, ქლიბი ამოვიღო. კინაღამ დავკარგე. კერძოდ, ჰელგა კოხი...  
ვერნერი:

მაჩვენე ერთი (ის მიაწვდის კომპლექტს) სარეკლამო სუვენირია. ბუშკესა  და კომპანიისგან. მეც ზუსტად ასეთი მივიღე ილზესთვის.

დედა:

სარეკლამო სუვენირი?

ვერნერი:

ესეც შენი საყვარელი შვილი კეთილი გულით.

დედა:

საერთოდ, აქ მოწევა აკრძალულია.

ვერნერი:

გავალ.
დედა:

ლემკე თვითონ პარაოზივით აბოლებს. სამზარეულოშიც და საპირფარეშოშიც. მაგრამ თუ რომელიმე ჩვენთაგანს წაასწრო, უდესერტოდ ტოვებს. მთელი კვირა კომპოტის გარეშე. ისღა დამრჩენია ღმერთს მადლობა ვუთხრა,  რომ მწეველი არა ვარ.

მოკლე პაუზა


მანიც ძალიან საყვარელია რუდი (დაბნეულიიწყებს ფრჩხილების გაქლიბვას).
პაუზა. გუნდი.
იურგენის როგორ არის?

ვერნერი (მოკლედ, ჯერ კიდევ გაღიზიანებული):

გმადლობთ.

დედა:

უკვე სკოლაში დადის, არა?... შენი იურგენი უკვე სკოლაში დადის?
ვერნერი:

სექტემბერში წავიდა. 

დედა:

კარგად სწავლობს... ხომ კარგად სწავლობს?

ვერნერი:

 ჰო. 

დედა:

შენი ბიჭი.

პაუზა. გუნდი.

და მონიკა?... მომიყევი მასზე. რატომ გაჩუმდი?

ვერნერი:

როცა ასეთ საყვედურებს ისმენ
პაუზა. გუნდი.

დედა:

და იურგენი როგორ სწავლობს?

ვერნერი:

დედა.
დედა:

მითხრი, როგორ სწავლობს?

ვერნერი:

კარგად.

დედა:

მონიკა? ალბათ ისიც კარგად სწავლობს?

ვერნერი:

დიახ
დედა:

ე.ი ორივენი კარგად სწავლობს. (იქლიბავს ფრჩხილებს). მონიკას ალბათ ხელსაქმე ეხერხება.

ვერნერი:

არა.

დედა:

როგორ?

ვერნერი:

ხელსაქმე საერთოდ არ აინტერესებს.

დედა:

კი მაგრამ ეს როგორ?

ვერნერი:

ოღონდაც ამაზე ნუღარ ინერვიულებ.

დედა:

ღმერთო, ბავშვები, ბავშვები... თუ კაიზერშტეინით წახვალ, კიდევ უფრო ჩქარა მიხვალ. 

ვერნერი:

ძალიან გთხოვ.

დედა:

ერთხელ მამაშენთან ერთად გავიარეთ ეს გზა. შუა ზამთარში. აი, ასეთი თოვლი იდო, და ირმები, ვერნერ, ირმები, ნეტა გენახა. ზამთარში ისინი მაღლობზე ადიან და ჯოგებად გროვდებიან ქარფზე. და ასე დგანან იქ,  ერთმანეთს მიკრულები. მაგრად, მაგრად. 
ვერნერი:

მართლა?

დედა (გაბარზებით):

რომ არ გაიყინონ. 

ვერნერი (ასევე გაბრაზებით):

კაიზერშტაინი დიდი ხანია ჩააბეტონეს.

დედა:

რაღაცეებს ნუ იგონებ, შვილო.

ვერნერი:

იქ ტრასფორმატორების ქარხანა ააშენეს.

დედა:

მაშინ ისინი გრიუნენ იეგერში გადავიდოდნენ.

ვერნერი:

ხო, რა თქმა უნდა. იქ, სადაც ეხლა ელექტრო გადამცემი ხაზებია გაყვანილი. პაუზა.

დედა:

მაშინ იყო ძუძუზე რომ მიკბინე და კინაღამ მომაჭამე. სულ ერთი ბეწო იყავი.

ვერნერი:

მე მგონი, ჯობია, რომ წავედე.

დედა:

მე მხოლოდ საცოდავ ცხოველებზე ვზრუნავ.

ვერნერი:

მამაჩემი თვითნ ნადირობდა მათზე.
დედა:

მაინტერესებს როდის ერთხელ იყო ეს. 

ვერნერი:

ბრაკონიორბდა კიდეც, როცა  სმას იწყებდა.

პაუზა.

დედა:

როგორ შეგიძლია ასე ილაპარაკო მამაზე?..მას ხომ იარაღიც არ ჰქონდა.

ვერნერი:

დიახ, მაგ შენ შვლებს ხაფანგით იჭერდა. 

დედა:

 იტყუები.

ვერნერი:

და მერე ნაჯახი რქებს შუა.

დედა:

ყველაფერი ტყუილია.

ვერნერი:

უბრალოდ, რაც არ გაწყობს ის არ გახსოვს.
პაუზა. გუნდი.

იარაღით მოკლულებს ნაკლებად  ყიდულობდნენ.

ორივენი გაღიზანებულები  იცინიან.

დედა:

ჩემს გაბრაზებას რატომ ცდილობ ყოველთვის?

პაუზა. გუნდი. ორივე უსმენს.

ვერნერი:

ამ სიმღერამაც ხო... (დედა ფრჩხილებს იქლიბავს). მორჩი რაა.

(ის ქლიბვას აგრძელებს. ვერნერი ქლიბს წაართმევს). 
დედა:

ვერნი, ადრე შენ ასე არასდროს მოქცეულხარ.

ვერნერი:

ამას ჭკუიდან გადავყავვარ.
დედა:

 მე კიდევ ისეთი არაჩვეულებრივი  საჩუქრები გიყიდეთ. (საჩუქრებს ჩემოდანთან აწყობს). იურგენი ალბათ მალე წავა სკოლაში.

ვერნერი:

არა.

დედა:

რატომ არა?

ვერნერი:

იმიტომ, რომ ის უკვე დადის სკოლში.

დედა:

ჩემთვის არავის არ უთქვამს?

გრძელი პაუზა.

როგორ გარბის დრო. და  კარგად სწავლობს იურგენი ?

ვერნერი:

(უყურებს დედას. ცდილობს თავი შეიკავოს. პაუზა. შემდეგ რბილად პასუხობს) 
კი, კარგად სწავლობს.

დედა:

და მონიკაც?

ვერნერი:

კი, მონიკაც.

დედა:

ხოდა, მაშინ  საჩუქრებიც დაუმსახურებიათ. 

ლოგინის ქვემოდან სათამააშო მატარებლის რელსები გამოაქვს და ჩემოდანში აწყობს.

ვერნერი:

ელქტრული რკინიგზა?

დედა:

დიახ. ისე სწრაფად დარბის. შევამოწმე. ბაბუა პიკარსკი ყარაულობდა დერეფანში.  დიახაც, ჩემი შვილიშვილები კარგად სწავლობენ. - და ილზე ისევ ისეთი ტანადია?

ვერნერი:

რა თქმა უნდა. მოკითხვა შემოგითვალა.
დედა:

რა  ილზე არ იქნება დღესასწაულზე? 

ვერნერი:

ილზე სახლშია.
დედა:

კი მაგრამ.
ვერნერი:

 დედა, მე ხომ იმიტომ მოვედი, რომ...
დედა:

ხო-ხო-ხო. ყავას ხომ არ დალევ?

ვერნერი:

არა.

დედა:

ჩაის?

ვერნერი:

გმადლობთ, არა.

დედა:

მაშ, იქნებ ლუდი?

ვერნერი:

იყოს ლუდი.

დედა:

ისე კი ლუდი ასუქებს.

ვერნერი:

მოკლედ მაძლევ ლუდს თუ არა? ღმერთო ჩემო!

დედა:

ჰო, კარგი, კარგი. ახლავე მოვიტან. მაინც ყველა დედა ერთნაირია. (გადის. ვერნერი გაუცნობიერებლად იწყებს „წყნარი ღამის“ მელოდიის სტვენას.  ჯიბიდან თავის პროფესიულ გაზეთს ამოიღებს  და იწყებს კითხვას. დედა გახსნილი ლუდის ბოთლით ხელში შემოდის. კარის გაღებასთან ერთად ისმის ფეხის ხმა და ლაპარაკი). 

 დერეფენში დიდი აურზაურია... ვილიმ უკვე დაიწყო მზადება. შენთან მოკითხვა დამაბარა. აწყობს... გუნდის გარდა თითქმის უკვე ყველა გაემგზავრა. თავის უძვირფასეს ადამიანებთან. როგორც მიღბულია შობაზე. დროზე დალიე, ერთი სული მაქვს, ბავშვებს როდის ვნახავ.

ვერნერი:

ჭიქა?

დედა:

მამაშენი ყოველთვის ბოთლიდან სვამდა.

ვერნერი:

მე კი ყოველთვის ჭიქიდან ვსვამ.
დედა იღებს ჭქას, უსხამს და თან აწვებ.
დედა:

ეხლახანს  ლემკეს შევეფეთე. ისეთი თვალბით მიყურებს. თითოს ვიღაც თაღლითი ვიყო. 

ვერნერი განზე გადგება. ლუდს სვამს და კითხვას აგრძელებს. 

რა გჭირს?

დუმილი.
ხომ გიცნობ. 
მიუახლოვდება და ხელით შეეხება.

ვერნერი:

თავი გამანებე.

ჟურნალს ათვალიერებს. ეტყობა რომ არ კითხულობს. დედა ალაგებს ნივთებს.

დედა:

ერთხელ პარასკევი იყო, სამზარეულოში შევდივარ. იქ ძველი ნაჭრები ყრია ხოლმე. ისე უბრალოდ, გადაგდებული, არავის რომ არ სჭირდება. ერთი პატარა ნაჭერი მინდოდა ამეღო,  ღამე გვერდით რომ პატარა მაგიდა მიდგას მინა უმტვერიანდება და. იქ არ დგას ეს  ლემკე. და უცებ მიღრიალა: ბებია! თავი დაანებე მაგ ჩვრებს. არა, ესე კი არა, ამ მტვერის ჩვრებსო. ჯერ ერთ, ეს  ნაჭრები საერთოდ არ არის  მტვრის. ფანჯრის საწმენდი კიდევ ხოო, მაგრამ მტვრის არ არის. ისე გიჟივით ღრიალებდა, კინაღამ გული გამიჩერდა. ავდექი და ისევ თავის ადგილას დავდე. შეიძლება, ასეთი თავზარი დასცე ადამიანს?! და რა გგონია, რა ქნა თვითონ? აიღო ეს ნაჭრები და კიოლერს მისცა. და იცი, რატომ? იმიტომ, რომ ის სულ წინდების გარეშე დადის და არც ტუჩებზე ისვამს საცხს. თანაც დიდი ხანია, სამოცდაათს გადააბიჯა. აი ვინ ბრძანდება, ეგ ჰაივი კიოლერი. ამისთანებს კი ლემკე ბებიას არასოდეს არ დაუძახებს. მიტრიალდა და ეუბნება: ინებეთ, ფრაუ  კიოლერ, და გაწმინდეთ მტვერი. ფანჯრების საწმენდზე ეუბნება. ესე იგი მთავარია, რომ მე მომაყენოს შეურაცხოფა. და კიოლერმაც ყველფრის წმენდა დაიწყო, მოაჯირების, სკამების. მიუხედავად იმისა, რომ იქ მტვრის ნასახიც კი არ იყო. და როგორ გგონია, რა ქნა ამის შემდეგ ლემკემ? ადგა და უბრალოდ გამომაგდო. ესეც შენი ლემკე. სრულიად არაპროგნოზირებადია. მეორე დღეს კი ისევ ჩალიჩი დამიწყო. (რეაქციას ელოდება, ვერნერი ჟურნალს ფურცლავს). მეორე დღეს ისევ მეჩალიჩებოდა.

ვერნერი:

რაო, რაო, რაო?

პაუზა. უყურებენ ერთმანეთს.

დედა:

მინდა, რომ  კრემაცია გამიკეთონ.

ვერნერი:

აჰ, აი, თურმე რა.
დედა:

იაფია უფრო.

ვერნერი:

 მაგით რისი თქმა გინდა?

დედა:

დავიჯერო ასეთი უვარგისი ვარ? (იყურება სარკეში). ლენხენ გირნუსი უკვე 73 წლისაა. მთელი დღეები, ღმერთმა იცის, რეებს ბოდავს. ვირთხებს აჭმევს. მე ხომ ჯერ ასე არ გამოვტვინებულვარ. (ათვალიერებს სარკეში თავის თმებს). არც ისეთი  ჭაღარა ვარ ჯერ. რატომ არ მისმენ შვილო?

ვერნერი:

ღმერთო ჩემო, რაღაცას ვეძებ დედა.

დედა:

გაწუხებს რამე?

ვერნერი:

საიდან მოიტანე?

დედა:

სულ სხვაგან ხარ 

ვერნერი:

იმ თქვენს ლემკეზე არ მიყვებოდი. რა არაა?

დედა ლუდს უმატებს.

დედა:

დიახ, ექვსი საათისთვის ეგ ვაჟბატონი უკვე მთვრალია. მანამ, სანამ საინფორმაციო დაიწყება. გონების დაკარგვამდე სვამს. მერე კი კარგად რომ გამოთვრება, ჩალიჩს მიწყებს. სამოც წელს უკაკუნებს კაცი და თვრამეტი წლის ბიჭივით იქცევა. (ხელში ღამის პერანგი უჭირავს). ამას წინათ, ის-ის იყო გავიხადე და უკვე საწოლთან ვიდექი, რომ მოულოდნელად შემოჯლაგუნდა. ვითომ, რაღაცის საკითხავად. იცის, რომ ჰელგა კოხი ეს ესაა გარდაიცვალა და სარდაფში გადაასვენეს. არც აკაკუნებს, ისე შემოდის. ნამდვილი  ჯორია. და იქ მე მაგას დღე ვაყარე, რასაც ვფიქრობდი ყველაფერი ვუთხარი. ორმოცდათორმეტი წლის მერე მამაშენიც კი აღარ მაწუხებდა. 

ვერნერი:

ისე, შანსი თუ ჰქონდა, ხელიდან არ უშვებდა.
დედა:

ვინ?

ვერნერი:

მამა.

დედა:

მამაშენზე ამას როგორ ამბობ... მაშინაც ვილი პიკარსკიმ მიხსნა. გამომიარა, რომ ვისტის სათამაშოდ წავეყვანე.

ვერნერი:

ღამის პერანგში? 

დედა:

გრცხვენოდეს? ისეთი დღე აყარა ლემკეს, რო. ისე, რომ ლემკემ კარებში ძლივს გაასწრო. (ისევ ყუთს დააცქერდება). სადმე უნდა გავიაროთ?

ვერნერი:

არა, რა იყო?

დედა:

ამ საშაბაო საჩუქარს ვგულისხმობ
პაუზა. ჯდება საწოლზე. გუნდი.
ჯერ არც კი ჩავბარგებულვარ და ისევ ჩამოვჯექი.

ვერნერი:

რა გჭირს?

დედა:

ცოტა თავბრუ მეხვევა.

ვერნერი:

თავბრუ გეხვევა?

დედა:

უკვე გამიარა. (ჩემოდანში ღამის პერანგს დებს). მოგიტანო კიდევ ლუდი?

ვერნერი:

არ მინდა, გმადლობთ.

დედა:

მაშინ გამოვიცვლი. (შედის გარდერობის გაღებულ კარში). ქალი რო იცვლის, უნდა შეტრიალდე. 

ვერნერი:

კი მაგრამ, თუ ის ქალი დედაჩემია.
დედა:

სულ ერთია, არა ხარ შენ ჯენლტმენი.

ვერნერი ზურგით ჯდება. დედა იხდის კაბას. ისწორებს გვერდებს და უყურებს თავის თავს გარდერობის შიდა სარკეში.

დედა:

ილზე ცუდი დედაა.

ვერნერი:

ხოო?

დედა:

იმიტომ, რომ არ ჭამს არაფერს. 40 წლის ასკში მარტო იმისთვის არ შიმშილობენ, რომ კარგად გამოიყურებოდნენ. ეს იმის ნიშანია, რომ თავში კიდევ სხვა რამე უტრიალებს. ხშირად მოგზაურობ?

ვერნერი:

ეხლა, მორჩი.
დედა:

დაიცა, გაგახსენდება ჩემი სატყვები. როცა მე უკვე აღარ ვიქნები ამ ქვეყანაზე. არ იყო ეგ შენი ღირსი. ჯერ სადა ხარ, იქნება სხვისი ნაბიჭვარიც შემოგაპაროს.

ვერნერი:

ამას როგორ ამბობ ილზეზე ? იცოდე გიკრძაკლავ.  

დედა ახლად დაუთოვებულ ბლუზას და კოსტიუმს იცვამს.

დედა:

მაგას ჩემი თავიდან მოშორება უნდოდა და შენც მიეცი ამის უფლება. ილზემ  სულმთლად მოგაჯადოვა. კი, კი, ჩემო ბიჭუნავ, მოგაჯადოვა. მამამისიც ასეთი იყო. სამოცი წლის ასაკში პენსიაზე გასვლა მოისურვა. თურმე იმიტომ, რომ სიბერეში მაინც დამტკბარიყო ცხოვრებით. ვითომ, ჩვენ სულ სიტკბოებაში გავატარეთ ცხოვრება. სამოცისა რომ მაგას იტყვი. მამაშემა ამის მერე კიდევ მთელი ათი წელი გაატარა სასაკლაოზე. არა სამოცდათორმეტისა იყო. კიდევ თორმეტი წელი. პნევმატური პისტოლეტით და ცულით ხელში. ვიდრე წნევამ არ დაარტყა. ღრმა მოხუცებულობამდე. პნევმატური პისტოლეტი და ცული არ გაუგდია ხელიდან. მაშინ ხარებს ჯერ ისევ პნევმატური პისტოლეტით კლავდნენ. ხელით, პირდაპირ თავში. სამოცდაცამეტის რომ გახდა, მაშინღა გაუჭირდა. მაგრამ ხბორებს სამოცდათორმეტი წლისაც ჯერ კიდევ ცულით კლავდა. ხოლო სამშაბათობით კიდევ მთლიან ღორებს. დანით კლავდა. სამოცდათორმეტის. თუ სამოცდაცამეტის? ასე იყო, თუ ისე, სამოცდაათს გადაცილებული იყო და გაბრუების გარეშე. მხოლოდ დანა ეჭირა ხელში. გალესილი დანა. ხოო, ლემკე სიცილის გუნებაზე ვეღარ იქნებოდა.
პაუზა. გუნდი.

დედა:
ახალავე გავემზადები. 

ვერნერი:
დედა, ნამვილად არ გჭირდება გამოცვლა.  
დედა:
ეს ჩემი გადასაწყვეტია, პატარა ბავშვი არა ვარ. კეტავს გარდერობის კარს და პოზაში დგება. - აბა, როგორია?

ვერნერი გახედავს და აგრძლებს კითხვას.

დედა:
რას კითხულობ მანდ?

ვერნერი:
ამას ჩვენი გაერთიანება გამოსცემს. 

დედა:
და რაო, რა წერია მანდ?

ვერნერი:
არაფერი საინტერესო შენთვის. 

დედა:
40 წელი ვიდექი დახლთან.

ვერნერი:
დახლთან...
დედა:
სათვალეები უკვე ჩემოდანში ჩავდე. შვილო, წამიკითხე რა. 

ვერნერი:
აბა რა წაგიკითხო? შემოდგომაზე დანიიდან ღორების მთელი ზღვა მომაწყდება, ჰოლანდიაში კი, საქონლის ხორცის წარმოების ზრდაა მოსალოდნელი, რასაც ივნისში გავასაღებ.   

დედა:
ჰოოოო, ძროხის ხორცის წარმოების ზრდა - ისწორებს კოსტიუმს. ჯერ ხომ კიდევ შემიძლია  ასეთი ტანსაცმელის ტარება? ახლახან ვიყიდე, საჩუქრებთან ერთად. ყველაფერი თქვენთვის, თქვენთვის. პირველი კოსტიუმია ჩემს ცხოვრებაში. ძვირიც არ იყო ფასდაკლებით. ლემკემ უბრალოდ ვერც კი მიცნო. გამოიცანი როგორ მომმართა.

ვერნერი:
ოო, დედა.
დედა:
არა, გამოიცანი.

ვერნერი:
საიდან უნდა ვიცოდე.

დედა:
მოწყალეო ქალბატონო.

ვერნერი:
რაო, რაო, რაო?

დედა:
ასე მომმართა ლემკემ, მოწყალეო ქალბატონო. იცინის. დიახ, დიახ.

ვერნერი:
მოწყალეო ქალბატონო.  

დედა:
წინასაშობაო ექსკურსიაზე მივდიოდით და ეს კოსტიუმი პირველად მაშინ ჩავიცვი. შაბათს.   შვირსდორფამდე. 3 საათი ავტობუსით ვიმგზავრეთ. და იქაც ისევ მხოლოდ ყავა და ნამცხვარი. მე კრუასანი ვჭამე. კიდევ ტაძარი დაგვათვალიერებინეს, სწორედ იმ მომენტში, როდესაც ჯვრისწერა  ტარდებოდა. და მერე მთელი უკანა გზა მამაშენზე ვფიქრობდი.

პაუზა. გუნდი.

ხოოო...

ვერნერი:
შენ  ჯერ კიდევ ჯანზე ხარ. 

დედა:
მართლაც და. ნამდვილად, ჯერ კიდევ აქტიური ვარ. აბა რა დროს ჩემი თავშესაფარი იყო. ცოტა ეს თმები მაბერებს თორემ. რა არის სამოცდარვა წელი.
ვერნერი:
სამოცდარვა?

დედა:
ისიც არ იცის, დედამისი რამდენი წლისაა. 

ვერნერი:
უფრო ახალგაზრდა მეგონე.

დედა:
უფრო ახლაგაზრდა? უახლოვდება ფანჯარას, იყურება გარეთ და ტირის.

ვერნერი:
რა იყო?

დედა:
შენ ახალ მანქანაშიც არის რადიო?

ვერნერი:
რა თქმა უნდა.

დედა:
ისევ მოვუსმენთ გზაში  მუსიკას?

ვერნერი ჩუმადაა, დედა  ხითხითს იწყებს.

ვერნერი:
რა იყო?

დედა:
არ შეგეშინდეს, ჯერ არ გავგიჟებულვარ. გეფიცები, ნამდვილად სრულ ჭკვაზე ვარ. აგერ, იქ კეტე გიობელი მიდის. ნოიმანის შუბაში. ვოთომდა  გასათხოვარი გოგო იყოს. ის და წაულა. მაგას ხომ ქვეყანაზე არავინ ახლობელი არა ჰყავს. კაციშვილი არ არის ვისაც, გაახსენდება და რამეს მიუგდებს. დიახ, დიახ, ამიტომაც შემოგწირეთ თქვენ მთელი ჩემი ცხოვრება. - და როგორ გგონია, ვერნერ, სად უნდა მიდიოდეს ახლა? ტრამვაისაკენ. ნოიმანის წაულაში. ჩაჯდება ახლა რვა ნომერში და წაყვება ბოლომდე. შემდეგს კი უკან გამოყვება. მთელი დღეები ასეა. იმისთვის, რომ ყურადღება მიიქციოს. სხვის შუბაში. კერძოდ ნოიმანის. იმას კიდევ ძალიან კარგი ქმარი ყოლია. მგონი, მთავრობაში ეკავა რაღაც პოსტი. თუ ქალაქის წყალმომარაგებაში. არ გინდა, ნოიმანის  შუბაში მთელი დღე ტრამვაით სეირნობა. ესეც შენი კეტე გიობელი. ამით ცხოვრობს და სუნთქავს. სულ მთლად გამოტვინდა. საბოლოოდ გაუბერა. დედა ჩაიქირქილებს. ვერნერი შეუმჩნევლად უახლოვდება ფანჯარას.

ერთხელ ვიღაცაში შეეშალათ. და ასე მიმართეს: მოწყალეო ქალბატონო. კეტე გიობელი და ქალბატონი. იმ საღამოს ალბათ მოსვენება დაკარგა. მთელი ღამე თვალი არ მოუხუჭავს. ხოო, მოხუცდა კეტე გიობელი. აი ასე, ადგება და სადღაც დაიკარგება, და ლემკეც კი ვერაფერს  აწყობს. 

ვერნერი:
დედა, იქ ხომ არავინ არ არის? 
დედა:
ოჰ, როგორ შემაშინე. რა თქვი ვერნერ?
ვერნერი:
იქ არავინ არ არის.
დედა:
წავიდა  უკვე. - ხო, ჩემო ბიჭუნა, ჩვენ აქ ასე ვცხვრობთ.

ერთმანეთს  შეხედავენ.

ბავშვებმა დადგეს უკვე  ნაძვის ხე?

ვერნერი გულზე იტაცებს ხელს და იზელავს.

დედა:
ცუდად ხარ?

ვერნერი:
დედა შენ ვის არ გადაიყვან ჭკუიდან. 

დედა:
ყველაფერი სიგარეტის ბრალია. წამოწექი ცოტა ხნით ჰელგას საწოლზე. მოიცა. პიჯაკს ხდის. თორემ დაიჭმუჭნება.

ვერნერი:
არ მინდა მანდ დაწოლა.

დედა:
მაშინ ჩემსაზე.

ვერნერი:
საერთოდ არ მინდა დაწოლა.

დედა:
ხო, მაგარამ ახლა აუცილებელია. წამოწექი, დაისვენე, ნუ მეკამათები! დედა ხელს კრავს და ვერნერი მიცვალებულის საწოლზე ეცემა. დედაც ვერ იკავებს თავსს და ზემოდან დაეცემა. გაუძრევლად წვანან. დუმილი. გუნდი.

დედა:
დედაშენს რატომ აღარ უგდებ ყურს?

ვერნერი:
ადექი.

დედა:
უნდა დაისვენო. ჰალსტუხს მოუშვებს და პერანგს შეუხსნის. კარგად დაისვენო.

ვერნერი:
შემეშვი.

დედა:
საწოლის კუთხეში ჩამოჯდება. აგრძელებს საუბარს იგივე ტონში .

ბევრს მუშაობ?

ვერნერი:
კი, ბევრს, ძალიან ბევრს.

დედა:
ჩემი საწყალი ბიჭი
პაუზა. მოხუცების გუნდი.

ეხლა რას აკეთებ?

ვერნერი:

სისხლიან ძეხვს.

დედა:

საქონლის თუ  ღორის?

ვერნერი:

კომბინირებული. მომაკვდინებელ ფასად. 

დედა:

მომაკვდინებელ ფასად.
პაუზა. აფარებს  მუქი ფერის გადასაფარებელს.

როგორ ხშირად ავადმყოფობდი. დანარჩენებზე  არასოდეს მიზრუნია ამდენი. 

ვერნერი (გაღზიანებით):
ძალიან ვწუხვარ.

დედა:

დიახ, დიახ, დიახ.
პაუზა
და ახლა როგორ ხარ?
ვერნერი:

თავად როგორ ხარ?

დედა:

ისე რა.
დუმილი.
ვერნერი:

ჰო, ასეა.
დედა:

ხოოო
დუმილი.
ვერნერი:

საუზმეზე კვლავაც გაძლევენ რძეს?

დედა:

რძეს?

ვერნერი:

ხო.

დედა:

რძე არასოდეს არ მოუციათ.

ვერნერი:

მე ასე ვიცოდი.

პაუზა.

დედა:

როგორ გარბის დრო.

პაუზა.

ყავას გვაძლევენ  ყოვლთვის  კოფეინის გარეშე,  მხოლოდ ნაღებით. შენ ალბათ ამას გულისხმობდი.

ვერნერი:

არა.

დედა ტირის. პაუზა.

დედა, და რატომ კოფეინის გარეშე? 

დედა:

სისხლძარღვების გამო. შენც არ გაწყენდა (გაბრაზებული). მალე ორმოცდახუთის გახდები. 

(აუწევს შარვალის ტოტს).
ვერნერი:

რა ხდება?

დედა:

უბრალოდ მინდა შევამოწმო, როგორ გივლის ილზე.

ვერნერი:

გეყოფა რა.

დედა:

არა, მე უნდა ვიცოდე. რა თქმა უნდა, გრძელი საცვლების გარეშე.

ვერნერი:

დედა, მე თბილ კაბინეტში ვზივარ, მანქანაც თბება.

დედა:

მერე რაა, ზამთარში ეს აუციებელია. თორემ დარჩება ოჯახი მარჩენალის გარეშე. მამაშენს ყოველთვის ეცვა საცვლები. შალის. მაისის შუა რიცხვებამდე. ისე არ გავუშვებდი. არ მესმის, რას ფიქრობენ ახლანდელი ცოლები. ის ხომ წესიერი ოჯახისშვილია. მამამისი ხომ რაღაცის მთავარი ის იყო, რა ჰქვია იმას, რაღაცის მთავარი სასამართლოში. ყოველ შობას მამაშენს ორ წყვილ შალის საცვალს ვჩუქნიდი, რომ ბოინში არ გაციებულიყო. ბოლოს და ბოლოს, მას დიდი ოჯახი ჰქონდა. ხოდა ყველაფერი იქიდა იწყება, ქვემოდან. ზუსტად იქიდან.  დაბლიდან უფრო ადვილად იღებ გაციებას. (მოკლე პაუზა). ხუთი ბავშვი მოვუვლინე ქვეყანას. საშინელი ტანჯვით, ჩემო კარგო. ძველ ბოინში. დიახ, დიახ...

ვერნერი სიგარეტს მოუკიდებს. გარედან სუსტი სტვენის ხმა ისმის. 

ანა ბრემერი.

ვერნერი:

რა, რა ხდება?

დედა:

გადარეულია ვირთხებზე. მიდის ეხლა, რომ აჭამოს. ბაბუა პიკარსკი ამბობს, სიბერის ნიშანიაო.
ვერნერი:

კი, ნამდვილად სიბერის ნიშანია, ნამდვილად.
დედა იყურება ფანჯარაში. 

დედა:

მისთვის ყველაფერი კარგი უკვე წარსულშია.  დიდ ელექტრო გათამაშებაში აქვს მთავარი პრიზი მოგებული. თვითმფრინავით, იქით-აქეთ და სამი დღე რომში. ყველაფერი მზამზარეული.  მარტო საუზმე კი არა. თურმე წმინდა პეტრეს მოედანზე მტრედებს აჭმევდა. - ეჰ, როგორ მინდა მეც გაფრენა. მხოლოდ ერთხელ, ერთად-ერთხელ. 

ვერნერი:

ნახე შენ, როგორი ხალისიანი და აქტიური ხარ.
დედა:

მაშინ ანა ბრემერიც უკვე 65-ის იყო.

სტვენა მეორდება, დედა ნიშნის მოგებით.
აი ახლა კი საბოლოოდ გაუბერა.
ვერნერი:

დედა იქ  ისევ ნამდვილად არავინ არ არის.
დედა:

ხოო? აბა ვინ უსტვენს? ღმერთი?
ვერნერი ფანჯარას უახლოვდება.

აბა? - ერთელ უკვე გამოვიჭირე ამაში. საუზმის დროს სულ რაღაცას იპარავდა. საერთო მაგიდიდან. ამოუჩრია იღლიაში მოპარული და მოდის. ბევრჯერ მყავდა შემჩნეული, ჩუმად როგორ ახვევდა ხელსახოცში. ხანაც ლოცვის დროს, რომ არ შეემჩნიათ. მე კი ყურადღებით ვუთვალთვალებდი. რადგან ეს ყველაფერი საეჭვოდ მეჩვენებოდა. თან ისე დადიოდა, თითქოსდა ტომარაში ზისო. ვისტის დროსაც სულ თაღლითობს.

 აი, ის ეხლა ნანგრევებთან მივიდა. სად არიან ის მონსტრები. ერთხელაც გამოვიჭერ. აი, ეხლა გაჩერდა და უსტვენს. (სტვენის ხმა. დედა აღებს ფანჯარას და გაბრაზებული სწრაფად ყვირის). ანა ბრემერ, შენ ვირთხებს აჭმევ! (დაკეტავს ფარჯარას და ფარდის უკან დაიმალება). ვითომდა რომშია,  წმ. პეტრეს მოედანზე. დაინახე? უტვენს, ისინი მორბიან. ყველა თავის ულუფას იღებს.

ვერნერი:

კი, მაგრამ დედა...
დედა:

წუხელ კიდევ ერთი და ოცდაათში გამაცურა. ერთ მარკასა და ოცდაათ ფენინგში, ვერნერ.

ვერნერი:

ის ახლა ნაგვის კონტეინერთან მივიდა და შიგ რაღაც ჩააგდო. 

დედა:

და ეს გაუთავებელი სტვენა?

ვერნერი:

იქვე  ძაღლი დატრიალებს.

დედა:

აქ ძაღლების და კატების ყოლა აკრძალულია.

ვერნერი კითხულობს დედა ჯაგრისით  წმენდს მის პალტოს.

ბევრს მოგზაურობ?

ვერნერი:

კი.

დედა:

და სად დადიხარ ხოლმე?

ვერნერი:

კი.

დედა:

 არ მეტყვი, საით მიემგზავრები?

ვერნერი:

 კი.

დედა:
რატომ არ გინდა მითხრა,  სად მიემგზავრები?

ვერნერი:

კი.

მოკლე პაუზა.

დედა:

შენ მე აღარ  გიყვარვარ.

ვერნერი:

ახალ წლამდე ჰააგაში უნდა წავიდე. კმაყოფილი ხარ?

დედა:

რა, უკვე შვებულება გაქვს?

ვერნერი:

არა, დედა, კონფერენციაა. საბოლოო მომხმარებლის ფასები უნდა გადაწყდეს. ბენელუქსის ბაზრის ფასებთან მიმართებაში. 

დედა:

ხო-ხო-ხო, როგორ ძვირდება  ყველაფერი.

პაუზა. გუნდი.

ფრიდერიკენდროფის ბაზარი. - ისევ ოთხშაბათობით არის? 25 წლამდე კვირაში ორჯერაც კი იყო.  ოთხშაბათობით და პარასკევობით. შენ  ჯერ კიდევ არ იყავი მოვლენილი ამ ქვეყნად. ხო, შენ  ჯერ არ მყავდი გაჩენილი… ისე თუ ზღვის თევზი მოგინდებათ, გახსოვდეს ყველაზე კარგი ჰინცთან არის. ჰინცს ყოველთვის ახალი თევზი აქვს. მეორე დახლი ეკლესიის წინ. აფთიაქიდან კი მეოთხე. თუ მეხუთე. ოხ ღმერთო ჩემო. ყოველ შემთხვევაში ის ჰინცია.

ვერნერი:

ფრიდერიკენდროფში დიდი ხანია ბაზარი აღარ არის. 

დედა:

(გაისუსება, შემდეგ კი ისე იქცევა თითქოს არც გაუგია).  შენთვის აჯობებს, ჩაიწერო გვარი - ჰინცი. მას ყოველთვის საუკეთესო თევზი აქვს. და ილზესაც გადაეცი. ერთ-ერთია ბეტცენხაუზენის ჰინცეებიდან. იქ მაგათ უზარმაზარი მამულები აქვთ. ჩაიწერე გვარი, ვერნერ. (ჩანთიდან კალამს იღებს და აწვდის). გადაეცი, რომ ილზემ მარტო ჰინცთან იაროს. თუ ახალი თევზი მოუნდება. გთხოვ, ჩაიწერე.

ვერნერი:

დედა, ფრიდერიკენდროფის ბაზარი დახურეს. უკვე 5 წელია, რაც ფრიდერიკენდროფის ბაზარი აღარ არსებობს.
დედა:

და რატომ, რატომ აღარ არის იქ ბაზარი?

ვერნერი:

ის  საბითუმო სუპერმარკეტმა ჩაყლაპა.

დედა:

საბითუმო სუპერმარკეტმა ჩაყლაპა? და ამაზე ჩემთან სიტყვაც კი არ დაგცდენიათ.
პაუზა. გუნდი.

ვერნერი:

აი, ისევ სლუკუნებ?

დედა:

იმიტომ, რომ თქვენ მე არასდროს არაფერს მიყვებით.

ვერნერი:

ზღვის თევზი ახლა უკვე ჩვენთანაც არის. თევზის მაღაზია გაიხსნა.  

დედა:
მაშინ, ეგ უკვე სხვა საქმეა. (აპირებს ფეხსაცმლის გაწმენდას, მაგრამ ახსენდება). ღმერთო ჩემო, პერანგი უკვე ჩავიცვი (იხდის და იცმევს ხალათს). ე.ი. თქვენთან ყევლაფერი კარგადაა.

ვერნერი:

კი.

დედა:

და შენ ჰააგენში იყავი?

ვერნერი:

არა, შობის მერე წავალ. ოღონდ ჰააგაში. 

დედა:

მატარებელში ფრთხილად იყავი,თუ  პიჯაკის გახდა მოგინდა და გასასვლელი ხარ, საფულე თან წაიღე. ან სულაც ჩაიცვი პიჯაკი. ღმერთმა იცის, ვის რა უდევს გულში.
ვერნერი:

კაი, მორჩი რა, დედა.
დედა:

დიახ, დიახ, თქვენ მე არაფერს არ მიჯერებთ. ადამიანის წყენინებაზე ადვილი არაფერი არ არის. ძალიან ადვილია, ვერნერ. თუ საფულეს თან ატარებ, დაზღვეული იქნები. დამიჯერე, მე კარგად ვიცნობ ადამიანებს და ვიცი. მათ ერთხელ, როცა ბიძია გუსტავი შიონტალიდან მატარებლით მიდიოდა... სად მიდიოდა ხოლმე გუსტავი, მოკლედ, როცა, ღვთის მადლით, როგორც იქნა დაინიშნა? მათი პატარა მაშინ უკვე წლინახევრის იყო.  რა სამარცხვინოა. სად დადიოდა ხოლმე გუსტავი? ყოველ შემთხვევაში, ყველაფერი მოპარეს. ორმოცდაათიათასი მარკა ხურდებიანად და მთელი საბუთები. როგორ ვერ უდა გავიხსენო, სად დადიოდა ხოლმე? გუსტავმა კი ნამდვილად ისწავლა ჭკუა. მხოლოდ მაშინ, როდესაც ბოინში მოვიდა. ხო, მაგრამ სად დადიოდა ხოლმე? მოკლედ როგორც იყო, მე კი ძალიან გახარებული ვიყავი იმით, რომ მაშინ ის მას არ გადაეყარა. ისეთი გაცეცხლება იცოდა. ამიტომაც იყო, რომ მამაშენი ვერ ეწყობოდა. იმიტომ, რომ გუსტავი ყოველთვის ასეთი ფეთქებადი იყო. მკვეთრად გამოხატული ფიცხი ხასიათით. მაინც სად დადიოდა, ნეტა? არადა, კუპედან მხოლოდ იმიტომ გამოვიდა, რომ პატარა მოუნდა. ხო, ხო, მოსაფსმელად გავიდა. აი ასეთი იყო ბიძაშენი გუსტავი. ერთი მითხარი რაა, სად მიემგზავრებოდა ხოლმე.
ვერნერი:

არა გეტყვი.

დედა:

შენ თვითონაც არ იცი.

ვერნერი:

არა, არ გეტყვი.

დედა:

ის ალბერსდორფში მიდიდა.

ვერნერი:

 შენ მეხსიერება გღალატობს. თანაც ძალიან...
დედა:

რა თქმა  უნდა, ალბერსდორფში მიდიოდა.

ვერნერი:

კი, როგორ არა, ბიძაჩემი გუსტავი ალბერსფორდში მიდიოდა, სადაც მისი საცოლე კლაინმიულენფელდში  იჯდა და ელოდებოდა. 

დედა:

მთელი ცხოვრება თქვენ შეგალიეთ და ასე მიხდით არა მადლობას.

პაუზა.

ვერნერ, მაინც ფრთხილად იყავი მატარებელში თუ ფისი-ფისი მოგინდა. 

ვერნერი:

დედა მე მანქანით ვმგზავრობ ხოლმე, რადგან მანევრირება მჭირდება.

დედა:

ის მაშინ კლაინმიულენფელდში იჯდა...
წმენდს ფეხსაცმელს, პაუზა. გუნდი.

ბავშვებიც მიგყავთ?

ვერნერი:

ბავშვები?

დედა:

ზოგიერთები ეხლა შვებულებაში ბავშვების გარეშე დადიან. აი, სადამდე მივედით.

ვერნერი:

მე ჰააგაში საქმეზე მივდივარ.

დედა:

საქმეზე... და სად არის ეს ჰააგენი?

ვერნერი:

 ჰააგა ჰოლანდიაშია.

დედა:

ააა...მომიახლოვდი ერთი.

ვერნერი უახლოვდება, ის ეჩურჩულება.

ნუთუ არ შეიძლება, რომ შენ მოხუც დედიას ერთხელ ყვავილები აჩუქო. ეს ხო ნებისმიერ ქალს სიამოვნებს. თუნდაც ტიტები ჰოლანდიიდან. ისინი ხომ იქ ძალიან იაფია. ჩამომიტანე ტიტების უზარმაზარი თაიგული ჰოლანდიიდან? გამიკეთე სიურპრიზი? რომ აქ შურისგან გასკდეს ყველა? ჩემი  შვილი ხომ ახლა უკვე ჰოლანდიაში აწარმოებს საქმეებს.

ვერნერი:

დედა,  მერამდენე წელია უკვე, რაც ისინი ჩემს დაბალფასიან ღვიძლის პაშტეტს უსვამენ პურზე. ჰოლანდიაში, ბელგიაში, იტალიაში, საფრანგეთში, დანიაში, ნორვეგიაში, შვედეთში - სად აღარ გინდა, ყველგან. მალე ჩეხოსლოვაკიაშიც იქნება.

დედა:

ე.ი. მოსწონთ. და იქ ვინ ყიდის? შენ ხომ იქ საერთოდ არავის იცნობ. ვერნერ, ადამიანების უმეტესობას არ უნდა ენდო. ერთხელ, ვეცენჰაუზენში მამაშენს ორ ხბოს აღარ აძლევდნენ. მიუხედავად იმისა, რომ წინასწარ მოლაპარაკებულები იყვნენ. ხელის ჩამორთმევით და ღირსების სიტყვითაც კი იყო გამყარებული. ეს იყო... 31-ის მიწურულს. ვიღაცამ უფრო მეტი შესთავაზა. მგონი, შიონტალის მიდამოებიდან იყო. შენც უნდა იცოდე... შენ ხომ ყველგან დადიხარ. ხოო, ადამიანები... (დუმილი. ის აგრძელებს ფეხსაცმლის წმენდას). რა კარგია,  რომ ასე ხშირად ხარ ჰააგენში. მხოლოდ ფრთხილად იარე. ჩემი ხათრით. ზოგჯერ ისე ხდება, თითქოს ყველაფერი წინასწარ იყოს გაწერილი და ფაფუ, კაცი აღარ არის. (დააფურთხებს ფეხსაცმელს).
ვერნერი (გაღიზიანებული):
ჰელგა კოხი შენზე ხუთი წლით უმცროსი იყო, და დილით ჯერ კიდევ ერთად მიირთმევდით კრუასანებს...
დედა:

რა უცნაურია, მეც ეს გავიფიქრე ახლა. 

ვერნერი:

ვიცი.

დედა:

ხოო? (მოკლე პაუზა, შემდეგ ისევ გაღიზიანებული). ვერნერ, სად წაიღე რუდის ნაჩუქარი ქლიბი? ჯიბეში დამალე? რუდის ლამაზი ქლიბი...
ვერნერი:

გადავყლაპე.

დედა:

პატარ ხო აღარ ხარ, ვერნერ. დამიბრუნე რუდის ნაჩუქარი.

ვერნერი:

გასწიე ხელები.

დედა:

როგორც ჰელგა კოხი. აიღო, ისე რომ არც კი მკითხა, მაშინ როცა სამზარეულოში მორიგედ დამტოვეს. და მერე გარდაიცვალა. მაგრამ მე მაშინვე ავიღე ჩემი ქლიბი მაგის შუშის თაროდან. მანამ სანამ ყველაფერს დალუქავდნენ. მომეცი.

ვერნერი:

არ მოგცემ.

დედა:

რატომ ცდილობ, რომ მუდამ გააშავო რუდი? ის თავის დედას მანიკიურის ნაკრებს ჩუქნის... ჰელგა კოხიც ზოგჯერ ასეთი თვალთმაქცი იყო. - ეხლა რაღაცას გიჩვენებ - (მიყავს ის კედლის ჯვართან, რომელიც განსვენებულის საწოლის თავზეა მიმაგრებული). არც ისეთი ღვთისმოსავი იყო. ყველაფერი თვალთმაქცობაა!
ვერნერი:

 რაო, რაოოო?

დედა:

არაფერი. უბრალოდ მინდოდა მეჩვენებინა. უცნაურია, რომ მამაოს მოყვანა ითხოვა. როცა ცუდად გახდა. ვერნერ მგონი ვიცი რატომაც მოინდომა ეს.

ვერნერი:

მართლა?

დედა:

რომ სინდისის ქეჯნისაგან  განთავისუფლებულიყო.

პაუზა.

არც კი ვიცი, ღირს თუ არა ამაზე შენთან ლაპარაკი.  

ვერნერი:

რაზე?

დედა:

შენ იფიქრებ, რომ მეწვრილმანე ვარ. მაგრამ ბოლოს და ბოლოს ხუთი მარკა ხუთი მარკაა. 

ვერნერი:

დედა ფული გჭირდება? აქამდე რატომ არ მითხარი?

დედა:

არა. მე ცოტა უცნაურად მეჩვენება. საქმე იმაშია რომ მე მას ვასესხე ეს თანხა. ნახევარი წლის წინ. მაგრამ ერთხელაც არ გახსენებია. არადა, საკმაოდ მაღალი პენსი ჰქონდა. როგორ ველოდებოდი. ყოველ დღე. უბრალოდ თვაებში ვეღარ ვუყურებდი. ამაზე ლაპარაკს ხომ არ დავიწყებდი. რაღაც საცოდავ ხუთ მარკაზე. (იღებს ფესაცმელებს). რომელი გავწმინდე? (ხსნის დიდ ჩემოდანს, ამოაქვს სათვალე, სათვალიდან ათვალიერებს ფეხსაცმელებს. გაწმენდილ ფეხსაცმელს გვედზე დადებს, სათვალეს ისევ ინახავს ჩემოდანში. ჩაკეტავს. ძლივსძლივობით გადადგამს მაგიდიდან და იწყებს მეორე ფეხსაცმლის წმენდას). კი,კი, ჰელგა კოხს უკვე მაგარი სკლეროზი ჰქონდა... მისი ვაჟი გუტკაუში ცხოვრობს. ეს ხომ აქვეა. მაგრამ არც ერთხელ არ გამოჩენილა... ისე რომ, ცოდვაა რომ შენზე დავიწუწუნო. აი, შენ დღესასწაულზე  ჩემს სახლში  წასაყვანადაც კი მოხვედი. ხო შემეძლო, რომ მის საფულეში ჩავმძვრალიყავი. მისი ვაჟი მშვენივრად არის მოწყობილი. გუტკაუში სასწრაფო ქიმწმენდაა აქვს. ფრიდერიკენდორფშიც, კლაინმიულენფელდში… ყველაფერს წმენდს, ბეწვეულის გარდა. მშვენივრად ცხოვრობს. ხო, მაგრამ მაგას როგორ ვიკადრებდი. მარტო რუდის ნაჩუქარი ქლიბი ავიღე შუშის თაროდან. მთელი ნახევარი საათი  ვიდექი მის წინ, ჰელგა კი იქვე იწვა, სანამ ბოლოს და ბოლოს ჩემს თავში ძალა არ ვიპოვე. რა უნდა მეთქვა ჩემი შვილისთვის?
ვერნერი:

რუდი, რუდი, რუდი!

დედა:

მე ხომ მას ეს ქლიბი უბრალოდ ვათხოვე... ჰელგა კი მიდის ჩვენგან და ქლიბი არ ჩანს... ხო, ის ჩემთან სანახავად არასდროს არ ჩამოდის. ყოველ შემთხვევაში, ძალიან იშვიათად. ძალიან დაკავებულია. თანაც, ის ხომ ძალიან მგძნობიარეა. 

ვერნერი:

რუდი მგრძნობიარე? მე ამაში ვერ დაგეთანხმები. 
დედა:

უბრალოდ, აქ მისთის ძალიან მტივნეული იქნებოდა. სამაგიეროდ, ხშირად მირეკავს. ძალიან ხშირადაც კი. არკვევს, ცოცხალი ვარ, თუ არა.  ლემკე დამიძახებს ხოლმე და მივყავარ.

პაუზა
ალბათ, კლიანმიულენფელდში არაა.

ვერნერი:

დედა! რა არ არის კლიანმიულეფელდში?

დედა:

მას იქ არა აქვს ქიმწმენდა. მესამე მგონი ალბერსდორფშია.

პაუზა. გუნდი.

იცი, რა ახალი წესები შემოიღო ლემკემ?

ვერნერი:

თქვენ  ვალდებული ხართ, რომ 10-ის ნახევარზე საწოლში იყოთ.

დედა:

ოხ, შენ უკვე იცი ამის შესახებ? 

ვერნერი:

ლემკემ მითხრა.

დედა:

ვინ, ვინ გითხრა?

ვერნერი:

ლემკემ.

დედა:

და სხვა არაფერი უთქვამს?

ვერნერი:

მითხრა.

დედა:

და რა? 

ვერნერი:

რომ ძალიან ბევრს ლაპარაკობ. სრულ სისულელეს, არეულ-დარეულად და  ყველას საშინლად უშლი ნერვებს.

პაუზა.

დედა:

ვერნი! ხდება ხოლმე...
განგებ დემონსტრაციულად ჯდება აულაგებელ ლოგინზე.

აქ ხომ ნამდვილი სიკვდილის ხაფანგია.
მოკლე პაუზა
სულ ახლახან სისხლი მქონდა.

ვერნერი:

სისხლი? რა სისხლი?

დედა:

იქ, სადაც მეფეები თავისი ფეხით დადიან.
ვერნერი:

 ალბათ ეს სულ სხვა რაღაც იყო.

დედა:

არა, მე არ ვცდები. ისე შემეშინდა, ხელები დამისველდა. შიშისგან სულ გავვოფლიანდი.

ვერნერი:

შენ სასწრაფოდ უნდა წახვიდე ექიმთან. ჯობია კერძო ექიმთან.  

დედა:

მართლაც, კარგი იქნებოდა.

ვერნერი:

ფულს მერე გადმოგიზავნი, შევთანხმდით?

დედა:

და შენ მზად ხარ, რომ ეს  გაკეთო  ჩემთვის?

ვერნერი:

ბუნებრივია.
დედა:

ვერნი. 

ვერნერი გაცილდება.

რა გჭირს?

ვერნერი:

ისევ ისე მაწვები.
დედა:

მე დედა ვარ შენი! სად მიდიხარ?

ვერნერი (იტყუება):

საწრაფოდ… უნდა დავრეკო.

დედა:

პირად საქმეებზე აკრძალულია აქედან რეკვა. 

ვერნერი:

 მაშინ  კიდევ ერთ ბოთლ ლუდს მოვიტან. 

დედა:

ბაბუა პიკარსკიმ უკვე ყველა დაყიდა.

ვერნერი:

ჯანდაბას, უნდა გავიდე აქედან.

დედა:

კი მაგრამ რისთის?

ვერნერი:

ოო, ასეა საჭირო (გადის).
ხმამაღლა ისმის გუნდის სიმღერა, დედა ყურს უგდებს. კარს ნახევრად შეაღებს, რომ ვერნერის მოსვლა დროულად გაიგოს, თან ამოწმებს, რა დევს მუყაოს ყუთში. იქ პატარა ტელევიზორია. კარში ჩნდება დიდი ლანდი.
დედა (ყვირი):
 ვერნერ! ვერნერ! ვერნერ!

ლანდი ქრება. სიჩუმეა. ვერნერი შემდის და კეტავს კარს. დედა კისერზე ეკიდება.

ვერნერ...
ვერნერი:

რა მოხდა დედა?

დედა:

აქ ლემკე იყო.

ვერნერი:

რა სისულელეა, მე ის ახლახან ვნახე. იქ იდგა და ეწეოდა.

დედა:

ის აქ იყო.

ვერნერი:

პაუზა. გუნდი. ვერნერი ეწევა.

რა გაძლება უნდა გქონდეს...
დედა:

მოხუცებს დიდი მოთმინების უნარი აქვთ.

ვერნერი:

ამასობაში კი  მთელი ცხივრება გადის, სანამ მაგათ რამეს გააგებინებ. 

დედა:

ამით რისი თქმა გინდა?

ვერნერი:

რაც ვთქვი.

პაუზა. გუნდი.

დედა (სარკის წინ ისევ იცმევს ბლუზას):
აქედან უკვე ვეღარავინ გადის, თუ არა ფეხებით წინ, ან თუ გავთხოვდები
ვერნერი:

რა ბრძანეთ?

დედა:

აქ მარტო ლემკე კი არ მეპრანჭება, ვილლი პიკარსკიც რაღაც უცნაურად მათვაიერებს ხოლმე. და არა მარტო მაშინ, როცა კარგ ფორმაში ვარ. 
ვერნერი:

68 წლის ასაკში...
დედა:

ვილის საკმაოდ კარგი პენსია აქვს. 

ვერნერი:

შენ ხომ სულ მთლად გაუბერე.  

დედა (სიგარეტზე მიანიშნებს):
ეს მერამდენეა?

ვერნერი:

არ დამითვლია.

დედა:

ჰელგა კოხს პალანტინი ჰქონდა. აპირებდა, რომ ჩემთვის ეჩუქებინა. მაგრამ მისმა შვილმა ყველაფერი საწრაფოდ ჩაალაგა მანქანაში. რას ვიზამთ,  შენც არ  გაგისკდება გული, არა?
პაუზა.

იურგენი, ალბათ მალე  წავა სკლაში?

პაუზა.

ვერნერ, რაღაც გკითხე. 

პაუზა.

ზუსტად მამაშენივით ხარ. ზოგჯერ რო მოუვლიდა. იცი ამასწინათ რა დამემართა? იქ, სადაც მეფენი თავის ფეხით დადიან? არა არ გეტყვი.  ამაზე ფიქრიც კი არ მინდა. 

ვერნერი:

სისიხლი.

დედა:

სისხლი?

ვერნერი:

ხო, ყოველი ჩვენთაგანი ოდესღაც მოკვდება.

დედა:

არა, ეს კეტე გიობელს ჰქონდა სისხლი. თუმცა  მასზე დაზუსტებით ვერასდროს ვერაფერს იტყვი. სულ რაღაც სისულელეებს როშავს. ზოგჯერ მეჩვენება, რომ არავითარი სისხლი მას არც ჰქონია, მხოლოდ ყურადღების მიქცევა უნდოდა. აქ ყველას თავი მოაქვს თავის ავადმყოფობით.  მაგრამ მე ვერაფერს გამომაპარებენ. არა, მე თავბრუსხვევის შეტევა მქონდა. და იცი, რატომ? იმიტომ, რომ კბილის ჯაგრისი სადღაც გაქრა. შხაპის მისაღებად რომ მივდიოდი თან  წავიღე და სართულის საშხაპეში, იქვე ფანჯრის რაფაზე შემოვდე. ცისფერი თეთრი ტარით. თავისივე ჭიქით და კოლგეიტით, თავის ყველაფრიანად. უცებ ოთახში მომიწია დაბრუნება, რადგან რეზინის ქუდი დამრჩენოდა. ლემკე მაგის გამო სულ გვეჩხუბება. თითქოს და იმისთვის, რომ თმები არ მოხვდეს წრალსადენში. ხოდა, მოვტრიალდი უკან და ჯაგრისი აღარ დამხვდა. პასტა, ჭიქა, ყველაფერი თავის ადგილზე იყო, მარტო ჯაგრისი დაიკარგა. ღია ცისფერი თეთრი ტარით. აი მაშინ დამემართა თავბრუსხვევის შეტევა  . 

ვერნერი:

 თავბრუსხვევის შეტევა? 

დედა:

თავბრუსხვევის შეტევა.
ვერნერი:

ე.ი.  ის  თავბრუსხვევის შეტევა. სისხლი რატომ არ იყო?

პაუზა
დედა:

მე თქვენ ყველას წინ გაგიმძღვარებთ.
პაუზა. ვერნერი პალტოს იცმევს.

 რა იყო? უკვე მივდივართ?

ვერნერი:

მე მივდივარ.

დედა:

ვერნერ! თქვენ ყველანი ჩემი სხეულიდან მოევლინეთ ამ ქვეყანას. შენც, რუდიც,  კარლიც,  ინგაც და მაუზიც.

ვერნერი:

მერე რა?

დედა:

არაფერი, უბრალოდ მინდოდა შემეხსენებინა შენთვის, ჩემო კარგო.

ვერნერი:

 მე ისიც  კარგად მახსოვს რა უხამსობის გაკეთებაც შეგიძლია. 

დედა:

არ წახვიდე.

ვერნერი:

ღმერთო ჩემო, შეიძლება თავი გამისკდეს ამდენი საფიქრალისგან და შენ კიდევ ამდენს ლაყბობ და ლაყბობ...
დედა:

საფიქრალი? ზედმეტი საფიქრალით ნუ გაიცხელებ თავს, ჩემო კარგო. ჩვენ ყოველთვის პატიოსაი ადამიანები ვიყავით. პატიოსანი და შრომისმოყვარე. მამაშენი მაშინ ჯერ კიდევ პნევმატურ პისტოლეტს ხმარობდა. მაშინაც კი, როცა სამოცდათხუთმეტის ხდებოდა. ორშაბათოიბით კი კიდევ ეს ღორები… (პაუზა). 
ვერნერი:

დიხ, დიახ, ის რომ სოფლიდან ვარ, უკვე ბევრ რამეში გამომადგა.
დედა:

შენ  ასე თვლი?

ვერნერი:

ჩემი ოჯახური ძეხვი ხომ ნამდვილი შლიაგერია.
დედა:

ღმერთო, ქვეყანა ჭკუიდან შეიშალა.  და შენ  შარფის გარეშე დადიხარ.

ვერნერი:

ინვესტიციების პირველი ფაზა წამგებიანი აღმოჩდა. მაგრამ,  სამაგიეროდ, როცა უკვე სადისტრიბუციო ქსელი ავაწყვე, ჩემი ბედის ბორბალი წაღმა დატრიალდა. აი, მხოლოდ სამხრეთში... იქ ეს გუბერია მომჯდარი... რას იქექები მანდ?

დედა:

ვეძებ, სად არის შენი შავი  შარფი.  შენთვის ხო ვერავინ ვერ იცლის
ვერნერი:

სახლში. სხვაგან სად იქნება? მაგ გუბერთან კიდე მომიწევს მაგარი ლაპარაკი. განსაკუთრებით, როცა სატელევიზიო სიბინძურეებზე მიდგა საქმე.  

დედა:

ნუთუ კიდევ აჩვენებენ რამეს? 

ვერნერი:

კი, ადგილობრივ ტელეარხებზე. 

დედა:

აქაც?

ვერნერი:

აქაც.

დედა:

კარგია, რომ ისევ შენზე იქნება? ისეთი სიამოვნებით ვუყურეთ მაშინ სალიამიზე. ის კი არა, ლემკეც ჩამოჯდა ტელევიზორთან. უბრალოდ ვერავინ ვერ მოსწყვიტა თვალი. მე კი ვეუბნები: ეს ჩემი ვერნია. ამ პაშტეტის ძეხვსაც ჩემი უფროსი ვაჟი აკეთებს. და რა საოცრად მღეროდნენ ბავშვები. პირველ ნაწილში, სანამ ძეხვი ჯერ კიდევ პატარა ხბო იყო. მერე მე ყველას ლუდით გავუმასპინძლდი.  ბაბუა პიკარსკიმ კი ერთი რუმკა ლიქიორი მიიღო. ვერნერ, დიდი დღე იყო.
ვერნერი:

ხო,  ის რეკლმა  მაშინ ათიანში იყო გარტყმული. ამის შემდეგ ისღა დამრჩენოდა რომ ყველანარი ფაცი-ფუცის გარეშე მარტო მოგებაზე მემუშავა. აბსოლიტური შლიაგერი იყო.
პაუზა. გუნდი.
ხვალ 20 ქილას სისხლიანს გამოგიგზავნით, ოთხ მარკიანს... და ათ ქილა ღვიძლის გლეხურს პაშტეტს ოთხი და ორმოცდაათიანს. უფასოდ სადღესასწაულოდ. 

დედა:

რაა? სერიოზულად?

ვერნერი:

ოჰ, დიდი ამბავი,  125 მარკაა...

დედა:

ნამდვილი მამაშენი ხარ. მასავით კეთილი გული გაქვს. სამოსდათექსმეტისასაც პნევმატური პისტოლეტი ეჭირა ხელში. სანამ წნევამ არ დაარტყა. ღრმა მოხუცებულობამდე. ათ ქილა ღვიძლის გლეხური პაშტეტი,  20 ქილა სისხლიანი. ვაა, რას გაიხარებენ. 

ვერნერი:

შენ რა, არა?

დედა:

მე? მე რატომ? (გამოაქვს გარდერობიდან პალტო). ახლა რამდენი ოთახი გაქვთ  სტუმრებისათვის?

ვერნერი:

სამი.
დედა:

და როგრი გამოვიდა, სიმყუდროვე არის?

ვერნერი:

ილზემ ძალიან მოინდომა.
დედა:

ეს თუ მაინც შეუძლია... (აწვდის  პალტოს, რომ ჩაცმაში დაეხმაროს). ე.ი მე აღარ მომიწევს ძველ ტახტზე წოლა. შეგიძლია მიეხმარო შენს მოხუც დედას?

ვერნერი:

 (პალტოს საწოლზე დადებს). დედა, ჩვენთან უკვე მოდიან სტუმრები.

დედა:

თქვენთან უკვე მოდიან სტუმრები... აჰ აი თურმე რა.

ვერნერი:

ჩემი კომპანიონები, დედა. საქმიანი მეგობრები ჰოლანდიიდან და საფრანგეთიდან. უნდათ, რომ ცხოვრებაში ერთხელ მაინც ნახონ, როგორ აღნიშნავენ შობას გერმანელები. ნამდვილ შობას, ყველანაირი ტრადიციებით. შენ  ხომ ეს უკვე ბევრჯერ გაქვს ნანახი,  სამოცდარვაჯერ... 

დედა:

სამოცდარვაჯერ... 

ვერნერი:
ჰოლანდიელბი ჩემს საქმეში აბადებენ... ასე დაახლოებით ორმოცდაათიათასს. და ფრანგმა უკვე მთელი სამოცდაათიათასი შემოიტანა. 

დედა:

უხ შე ცუღლუტო! უცხოელებთან... ვინ წარმოიდგენდა, რომ ასე შორს წახვიდოდი.

ვერნერი:

მამაჩემმა ვერ გამოიყენა თავისი შანსები.

დედა:

ის სულით-ხორცამდე პატიოსანი კაცი იყო.

ვერნერი:

ძველი, კარგი დრო. მაშინ რისკზე წასვლა არავის არ სჭირდებოდა.

დედა:

ხო, არ უნდოდათ გაერისკათ. ყველაფერი ალბერსდორფის პატარა სასოსისეთი დაიწყო. შენი იდეა იყო, შე ეშმაკო. და უცებ არ აღმოჩნდი ჰოლანდიაში,  საფრანგეთში... მე კი აქ ვარ.

პაუზა. გუნდი.

რამდენი წლის არიან ის შენი სტუმრები, შვილო?

ვერნერი:

ჯერ კიდევ საკმაოდ ახალგაზრდები. რატომ მეკითხები?

დედა:

არაფერი, ისე უბრალოდ.

ვერნერი:

მხოლოდ,  ჰენკ ვან მენკსია 60-ს გადაცილებული.
დედა:

ჰენკ ვან მენკსი? მაგას პიკარსკი მირჩევნია.
პაუზა.

მოვეხმარებოდი ილზეს სამზარეულოში.

იცმევს პალტოს.

ვერნერი:

აი რა დედა, მომისმინე ბოლოს და ბოლოს.

დედა:

სასადილო ოთახში რომ ტახტია, ისიც სავსებით მაკმაყოფილებს. მე პატარა ადამიანი ვარ და იმ ზამბარებზე ზემოდან ბალიშს დავაფარებ.  

ვერნერი:

ჰენკ ვან მენკსის თავისი ვაჟიც ჩამოყავს. ტახტზე ის უნდა დაწვეს. 

დედა:

ჩვენი ადგილი მარტო სასაფლაოზეა? მე ფოთლებისაგან უნდა გავასუფთაო იქურობა. მამაშენი და გუსტავი ამას იმსახურებენ.
ვერნერი:

 ოჯახის საფლავებზე ჩვენ თვითონნ ვზრუნავთ.

დედა:

ყველას უნდა რომ ღირსეულად განისვენოს. 

ვერნერი:

კი ასეა: სახლში ცარიელი ადგილი ნამდვილად აღარ რჩება.
დედა:

არ დარჩება დგილი?... თქვენთან ჩემთვის არ დარჩება ადგილი? (მიდის ჩემოდნიანად კარებისკენ). მაშინ ძველ ბოინში წავალ და იქ დავიძნებ. როგორც ძველ დროში. და შენ ყოველდღე მომაკითხავ. შენი  ახალთახალი მერსედესით.
ვერნერი:

დედა, ეს შეუძლებელია.
დედა:

მხოლოდ ერთი კვირით? ჩვენ იქ 40 წელი ვიცხოვრეთ. ავანთებ ჩვენ ძველ ზეთის ღუმელს და...

ვერნერი:

მე მინდა რაღაც შემოგთავაზო.

დედა:

შემომთავაზო? რა გინდა რომ შემომთავაზო?

ვერნერი:

ლუთერისა და ლინდენშტრასეს კუთხეში გაზაფხულზე მრავალსართულიანი სახლის მშენებლობას იწყებენ.

დედა:

არავითარ შემთხვევაში, ძველი ბოინი დარჩება თავის ადგილას.

ვერნერი:

ეს სოცილური ბითანათმშენებლობის გეგმის მიხედვით ხდება. ბინები ღატაკთა შორის უღატაკესთათვის შენდება. აბა, თანახმა ხარ?

დედა:

ყველაფერი ძველებურად დარჩება.
ვერნერი:

ზოგჯერ ნამდვილად გულქვა ხარ.
დედა:

ბოლო და ბოლოს, ჩემს თავზეც ხომ უნდა ვიფიქრო, ვერნერ?

ვერნერი:

თითქმის 200 000 ათასი მარკა.
დედა:

არა.

ვერნერი:
რეფრიჟერატორი.

დედა:

ბოინი დარჩება თავის ადგილას. თორემ თავს მოვიკლავ. და მერე შეგეძლებათ მაშინვე დამწვათ. ურნისთვის ბევრი ადგილი არ დაგჭირდებათ.

სრული სიჩუმე.

ამაზე ხმამაღლა ალბათ უკვე აღარ შეუძლიათ.

ვერნერი:

რაო, რაო, რაო?

დედა:

აი ისინი, თავიანთი „წყნარი ღამით“.
ვერნერი:

კი მაგრამ დედა...

პაუზა
მშენებლობას შეჩერება ემუქრება.

დედა:

მერე რა?

ვერნერი:

თუ ჩვენ გავყიდით ნაკვეთს ლუთერის და ლინდენშტრასეს კუთხეში, შესაბამისად რუდის ააშენებინებენ მაღლივ სახლს.
დედა:

ე.ი. ამჯერად უკვე ერთად ხართ?  შენ და რუდი?

ვერნერი:

მხოლოდ საქმეში.

პაუზა.

თქვენ  ხომ ყველანი იქ გაიზარდეთ. შენ, რუდი, კარლი, ინგა და  მაუზი. ბიძია ერნესტიც კი იქ ცხოვრობდა, სანამ ომში დაიღუპებოდა. და ბიძია გუსტავი, ვიდრე ქალაქის სასაკლაოზე გადავიდოდა. ოტო-ოტოც და დეიდა მალხენიც. ის მაშინ შიონტალის სკოლაში მუშაობდა,  ფიზკულტურას და  მხარეთმცოდნეობას ასწავლიდა. ხო მართლა, გაზაფხულზე ცოცხალი ღობის გასხვლა არ დაგავიწყდეთ, თორემ სულ მთლად გაველურდება.  

ვერნერი ახალ სიგარეტს მოუკიდებს.

დედა:

ისევ?

ვერნერი:

ეს მესამეა.

დედა:

მატყუებ ისე, როგორც ანა ბრემერი. ის ყველას გვძარცვავდა. აბაზანაში შევიტანე კბილის ჯაგრისი, ჭიქა, პასტა და კბილის ელექსირი თავის ყველაფრიანად. და მერე რეზინის ქუდისთვის უკან მივბუნდი ოთახში, იცი რატომ? იმიტომ რომ თმები არ გაიჭედოს წყალსადენში. თითქოსდა ლემკეს კუთვნილება იყოს ყველაფერი. და ანა ბრემერმა მარტო კბილის ჯაგრისი მომპარა. ცისფერი, თეთრი ტარით. მე კიდევ შხაპში შესასვლელად ვემზადებოდი და ამიტომ კიდევ ერთხელ შევედი ტუალეტში. იცი რატომ? იმიტომ, რომ შხაპის წინ ეს ყოველთვის მინდება. მაგრამ, როცა შესვლა გადავწყვიტე, დაკავებული იყო. მეც ვდგავარ დერეფანში და ველოდები. და ვინ გამოდის იქიდან? ჰა? ანა ბრემერი. დიახ, დიახ, ანა ბრემერი. აი ასეთი მუცლით. მე კიდევ სულ მიკვირდა, რას აკეთებს ის იქ ამდენ ხანს. და უცებ გამოდის, აი ასეთი მუცლით. როგორც კი ის გამოვიდა ტუალეტიდან, მე შევვარდი. და რა გაქრა კედლიდან? პირსახოცი, ვერნერ, ყველა პირსახოცი გაქრა. და მაშინ უკვე ყველაფრი ნათელი გახდა ჩემთვის. ვისაც სხვის პირსახოცზე წაუცდება ხელი, არც სხვის კბილის ჯაგრისზე იტყვის უარს. ვისტის თამაშის დროსაც თაღლითობს. 

პაუზა.

აბა, რას იტყვი...

ვერნერი:

რას?

დედა:

როდის გაყიდე ძველი ბოინი?

ვერნერი:

წინა კვირას. ეს ჯერ  წინასწარი შეთნხმებაა. აი ამას შენ უნდა მოაწერო ხელი. (აწვდის საბუთს და აჩვემებს სად უნდა მოაწეროს). აი აქ.

დედა:

ორასი ათასი?

ვერნერი:

 კი
დედა:

კარგი ფასია.

ვერნერი:

ზუსტად რეფრიჟერატორისთვი.

დედა:

და მე რა მერგება  აქედან?

ვერნერი:

ეს ხელშეკრულება  რომ არა, რუდი გაკოტრდებოდა. შენი ძვირფასი რუდი...
დედა:

მამა არასდროს ყოფილა ასეთი დაუნდობელი. (აწერს).
ვერნერი:

მე ვცდილობდი შენთვის დამერეკა.
დედა:

ეხლა გუნდშიც კი აღარ ვარ. დედა ჩემოდანს ისევ მაგიდასთან მიათრევს. ვერნერი ცდილობს მიეხმაროს, მაგრამ ის უკმაყოფილოდ იშორებს. იხდის პალტოს, კიდებს გარდერობში, იღებს ჩემოდნიდან თეთრეული, ცოტა ხანს ყოყმანობს და შემდეგ აწყობს გარდაცვლილის თაროზე. ვერენრი ბლოკნოტში რაღაცას ანგარიშობს. დედა სკამს დგამს კარადასთან და ჩემოდანს ზემოთ შემოდებს. 

რა გაქვს ამდენი საანგარიშო?
ვერნერი:

რამდენიმე ზედმეტი ასეული კიდევ რჩება. ამ თანხით კერძო ექიმთან გაგიშვებ. შევთანხმდით?

დედა:

ექიმთან?

ვერნერი:

შენ ხომ ავად ხარ?

დედა:

მე?

ვერნერი:

ეს შენი თავბრუსხვევები.

დედა:

ეტყობა, რაღაც არასწორად ვერ გაიგე.

ვერნერი:

მაინც, დედა, ეს არ გაწყენს.

დედა:

ექიმი შტეფენი ახლახანს გარდაიცვალა.

ვერნერი:

ექიმი შტეფენი?

დედა:

ის, ვინც ჩემგან ამ ქვეყანას მოგავლინათ ყოველი თქვენთაგანი. ექიმიც კი ვერსად გაექცევა სიკვდილს.

ვერნერი:

კი მაგრამ სხვებიც ხომ არიან.
დედა:

ააა, სხვები...

პაუზა.

ეს ჩემი საშობაო საჩუქარია.
ვერნერი:

მიდი, გახსენი.

დედა:

საჩუქრები მაშინ არის სასიმოვნო, როცა ნაძვისხის ქვეშ აწყვია.

ვერნერი:

მოდი მე გავხსნი.

ამოიღებს ყუთიდან პატარა ტელევიზორს.

აბა როგორია?

დედა:

ღმერთო ჩემო, აი ეს  სიურპრიზია.

ვერნერი:

 ეხლა სრულიად დამოუკიდებელი იქნები
დედა:

სრულიად დამოუკიდბელი, ხო-ხო-ხო...

ვერენრი ჩართავს ტელევიზორს. ეს იმიტომ, რომ შენ ათის ნახევარი გეწერა. მოგწონს? იაპონიურია.

დედა:

კი, კი, შესანიშნავია. 

დედა აწყობს მომზადებულ საჩუქრებს ტელევიზორის ყუთში და ვერნერს აწვდის. სახელები არ დამიწერია, თვითონ მიხვდებით, რომელი ვისია.
ვერნერი:

მადლობა, დედა.

დედა:

ჩემს მაგივრად  მიულოცე ბავშვებს. და ილზეს. 

ვერნერი:

მალდობა, შენ კი ყოველთვის ჯანმრთელად მეყოლე.

პაუზა.

მხიარულ შობას გისურვებ, დედა.
პაუზა. ვერნერი გადის. დედა  ლოგინზე ჯდება. ტელევიზორი მუშაობს, მაგრამ ის სივრცეში იყურება. თანდათან ჩაბნელდება. დასასრული.

